
Goierritarrek euren ordezkari politikoak
hautatu dituzte eta hauek, herrietako
alkateak. Hala, datozen lau urteetarako
udalbatzak osatu dira

Goierritarrek euren ordezkari
politikoak hautatu zituzten
maiatzaren 28ko udal hautes-
kundeetan. 50.000 goierritar
baino gehiago zeuden botoa
ematera deituta, eta gehiengoak
EH Bilduren aldeko hautua egin
zuen, 2019ko hauteskundeetan
bezala. Egiari zor, duela lau urte
baino 281 boto gutxiago jaso zi-
tuen koalizio abertzaleak, baina
86 zinegotzi lortu zituzten, au-
rreko agintaldian baino hamai-
ka gehiago. Legazpin EAJri eta
Zegaman Zegama Lantzeni au-
rrea hartu zien eta Ordizian al-
derdi bozkatuena izan zen be-

rriz. Idiazabalen eta Ataunen
ere orain lau urteko emaitzak
hobetu zituzten, eta nagusi izan
ziren berriz ere Zaldibian, Segu-
ran, Legorretan, Itsasondon eta
Zerainen.
Talde independenteek 56

hautetsi izango dituzte Goierrin
2023-27 agintaldian. Lau gutxia-
go da hori. Hamaika herritan
aurkeztu ziren, herri bakoitzean
bana, eta 2.637 boto lortu zituz-
ten.
EAJk 48 zinegotzi eskuratu zi-

tuen, bost galduta. Botoetan jel-
tzaleak izan ziren bigarren inda-
rra, baina 2.587 boto galdu zituz-

ten orain lau urteko udal hau-
teskundeekin alderatuta. Dena
dela, giru udalerri populatuetan
nagusitu ziren berriz ere: Bea-
sainen, Lazkaon eta Urretxun.
Lehen bietan, gehiengo absolu-
tuarekin, gainera.
PSE-EEk ere duela lau urte

baino ia mila boto pasa gutxiago
lortu zituen. Zumarragan lehen
indarra izaten jarraitzen du, bai-
na gehiengo osoa galduta. Bea-
sainen eta Urretxun bi zinego-
tziei eustea lortu zuten eta Ordi-
zian, bakarrari. Legazpin
batetik bira pasa dira. Lazkaon
ez zuten zizeilurik lortu.

Elkarrekin-Podemos izan zen
laugarren indarrik bozkatuena.
146 boto gehiago jaso zituzten,
baina Zumarragan zuen haute-
tsia galdu zuten. Ordizian biei
eustea lortu zuten, eta Beasai-
nen ere ordezkari bat lortu zu-
ten aurkeztu ziren lehen aldian.

Alkateak, ekainean
Ekainaren 20an hartu zuten
kargua 208 zinegotziek. Arazo-
rik gabe eratu ziren udalbatzak.
Segidan, alkateak izendatu zi-
tuzten, inolako arazorik gabe.
Legazpin, esaterako. Zinego-

tzi sozialistak EAJko zinegotzia-
ren alde bozkatu zuten eta Eric
Galvez jeltzaleak hartu zuen
aginte makila, nahiz eta EH Bil-
duk boto gehiago jaso maiatze-
an. Zumarragan jeltzaleek zu-
rian bozkatu zuten eta, hala, Mi-
kel Serrano sozialistari
bosgarren agintaldirako aukera
eman zioten. Hilabete batzuk
lehenago oposizioa osoko bilku-
ratik joan egin zen, osorik, Se-
rranoren jarrerak desegokiak zi-
rela argudiatuta.
EH Bilduk bederatzi herritan

hartu zuen udal gobernuaren
ardura: zortzitan gehiengo osoz,
eta Ordizian bozkatuena zelako.
Herrietako talde independente-
ak zortzi alkatetzatan jarri ziren.
EAJk, lau ditu: Beasain, Lazkao,
Urretxu eta Legazpi. PSEk, bati
eutsi dio. 22tik, hiru dira emaku-
mezko alkatea duten herriak.

68.000 goierritarrek hautatu
dituzte 208 udal ordezkariak
2023a hauteskunde urtea izan da: udalbatza zaharra desegin egin dira, herritarrek
ordezkariak hautatu dituzte eta, atzera, udal gobernuak osatu dira lau urteetarako 

Herritar bat, botorako eskubidea erabiltzen, Espainiarako Gorteetarako hauteskundeetan, uztailean. AIMAR MAIZ

Emaitzak

BOTOAK ZINEG.
EH Bildu 13.130 86
EAJ 9.838 48
PSE-EE 4.570 14
Herri kand. 2.367 56
Elkarrekin 1.509 4
PP 304 0
Zuriak 658
Baliogabeak 454

Errolda 52.712
Parte hartzea %37,68

Bost goierritar
Gipuzkoako Batzar
Nagusietan

Maiatzaren 28an Gipuzkoako
Batzar Nagusietarako hautes-
kundeak ere egin ziren. Bost
goierritarrek lortu zuten or-
dezkaritza: Laida Begiristain
(Ataun, 1983), Jon Altolagirre
(Urretxu, 1983), Zelai Amena-
barro (Legorreta, 1985) eta Mai-
tane Gonzalez (Legorreta, 1992)
EH Bildu ordezkatuz, eta Kol-
dobike Olabide (Legazpi, 1962)
EAJren izenean.

Udalak
Altzaga.Maite Garmendia
(alkatea) Ianire Arantzabe,
Ramon Elkoro, Ander Del Rio
eta Asensio Urretabizkaia
(Altzagaren Aldeko Taldea). 
Arama.Aritz Intsausti (alkatea),
Asier Muñagorri, Jon Ander
Gorospe, Udane Arizmendi eta
Iker Irribarria (Arama H. B.).
Ataun. Martin Aramendi
(alkatea), Maider Irastortza,
Mikel Dorronsoro, Ion Fontenla,
Egoitz Goikoetxea, Pili Imaz,
Aitzol Barandiaran (EH Bildu);
Kontxi Sukia eta Alberto
Arellano (EAJ). 
Beasain.Leire Artola (alkatea),
Adur Ugartemendia, Ainhoa
Arratibel, Mariola Pascual,
Edorta Diaz del Rio, Elena Ruiz,
Michel Ventureira, Olatz Arrese,
Aitor Aldasoro (EAJ); Hasier
Agirre, Nerea Manzisidor, Aitor
Urdangarin, Yolanda Hernandez,
Iker Urteaga (EH Bildu);  Eva
Alvarez, Angel Redondo (PSE-
EE); Aritz Corsitto (Elk. Pod.).

Ezkio-Itsaso.Joseba Telleria
(alkatea), Itziar Etxezarreta,
Gorka Sasieta, Isa Flores, Iñaki
Alberdi, Asier Alberdi eta
Ainhoa Albitzu (Ezkio Eraikiz).
Gabiria.Endika Igartzabal
(alkatea), Iratxe Irigoien, Iñigo
Igartzabal, Felix Maiz, Maialen
Igartzabal, Iker Arratibel eta
Joseba Iztueta (Gabiria Hautesle
Elkartea).

Gaintza. Jon Gorrotxategi
(alkatea), Uxue Irastorza, Pablo
Sesma, Jokin Garmendia eta
Auritz Aurtenetxe (Gaintzako H).
Idiazabal. Iñaki Alberdi (alkatea),
Jone Ormazabal, Aimar Lizarazu,
Ioana Prados, Iñaki Arriaran,
Jaione Munarriz, Eunate Elio,
Agustin Urteaga (EH Bildu); Patxi
Mujika, Mikel Mujika eta Aitziber
Aizpuru (Izalberri).
Itsasondo. Iñaki Aizpuru
(alkatea), Nagore Etxeberria,
Iker Mendizabal, Elena Manso,
Aitor Garmendia, Nerea
Martinez (EH Bildu) eta
Judith Otegi (EAJ). 
Lazkao.Kepa Zubiarrain
(alkatea), Eneritz Miranda, Aitor

Altuna, Amagoia Naldaiz, Jose
Manuel Sese, Unbe Etxaniz eta
Aritz Goikoetxea (EAJ); J.M.
Ormazabal, Aitziber Azurmendi,
Egoitz Bergara, Maialen
Amundarain, Haritz Antoñanzas
eta CarolinaAgirre (EH Bildu).

Legazpi.Eric Galvez (alkatea,
EAJ), Edurne Gonzalez, Ibon
Altzelai, Maria Sarasola, Jon
Jauregi, Igor Romatezabal (EH
Bildu), Amaia Aizpurua, Myriam
Galilea, Edurne Matias, Josu
Galilea (EAJ);  Oscar Valbuena,
Jesus Santurde (PSE-EE); Alberto
Bezunartea (Berdeak-Ind.).
Legorreta. Iñaki Agirre
(alkatea), Maddi Jauregi, Odei
Lopez, Carmen Mendez, Beñat
Jauregi (EH Bildu); Aitziber
Meabe, Garbiñe Garmendia,
Ainara Amenabarro eta Miren
Rezola (EAJ).
Mutiloa. Iñaki Ugalde (alkatea),
Iñaki Zabalo, Erkuden Agirre,
Aitor Astobitza, Maria Olaetxea,
Jule Aranburu eta Asier Agirre
(Mutiloako Herri Kandidatura).
Olaberria.Jokin Garmendia
(alkatea), Nerea Castaño, Juan
Renteria, Irene Irastortza (OEO),

Aitor Urkiola, Isabel Herrera eta
Ainhoa Goiburu (EH Bildu).
Ordizia.Adur Ezenarro (alkatea),
Maitane Alvarez, J. A. Caballero,
Ainhoa Jimenez, Itsaso Muñoz,
Manex Berzosa, Marta Ortega (EH
Bildu); Joseba Aranburu, Gregorio
Iruretagoiena, Agurtzane
Antoñana, Leire Bidaguren,
Xabier Crespo, Arantxa Arotzena,
Carlos Castaño (EAJ); Mila Sukia,
Viviana Murillo (O. O.);  eta A. M.
Sanchez (PSE-EE).

Ormaiztegi. Jon Henrike
(alkatea), Agustin Gilabert, Dunixi
Murua, J. F. Mendizabal, M. J. Ruiz,
Agustin Galabide (O. B.); Garazi
Hach, Aloña Muñoa eta Ekaitz
Zuloaga (EHB).
Segura. Izarra Urdalleta
(alkatea), Ainitze Arretxe, Egoitz
Apaolaza, Olatz Etxeberria, Josu
Agirre, Estibaliz Ripa (EH Bildu);
Ander Egaña, Alfredo Etxeberria
eta Amaia Etxeberria (EAJ).
Urretxu.Jon Luqui (alkatea),
Maialen Fidalgo, Igor Zubillaga,
Jon Albisua, Itziar Agirre, Victor
Perez (EAJ); Jon Altolagirre,
Julen Azpeitia, Amaia Galvez,

Nekane Oruesagasti, Ricardo
Babarro (EHB); Alex Gonzalez
eta Jokin Garcia (PSE-EE).
Zaldibia. Ioritz Berra (alkatea),
Eztitxu Mujika, Maider
Castellano, Xabier Iraeta,
Maialen Mendizabal, Katrin
Lizarralde (EH Bildu); Garbiñe
Mendizabal, Estibaliz Jaka eta
Agurtzane Aiestaran (EAJ).
Zegama. Iker Zubeldia (alkatea),
Ainhoa Herrasti, Aritz Agirre,
Nagore Arrieta, Denis Perez (EH
Bildu); Izaskun Igoa, Iñaki
Albizu, Julian Iraola eta Alina
Dumitru  (Zegama Lantzen).
Zerain.Gorka Urteaga (alkatea),
Arantzazu Gereñu, Aroa Saez de
Egilaz, Haitz Balerdi (EH 
Bildu);  Jon Harregi, Ane Miren
Otermin eta Joaquin Intsausti
(Zerain Burujabe). 
Zumarraga.Mikel Serrano
(alkatea), Rosa Maiz, Nerea
Errasti, J. M. Bermejo, Arantxa
Gonzalez, Iñaki Mendiluze (PSE-
EE); Aritz Elgarresta, Josu
Aztiria, Ainhoa Osinalde, Irati
Arratibel, Belen Baztarrika
(EHB), Josu Idigoras eta Daniel
Jimenez (EAJ).



Ainhoa Barbarin urretxuarra es-
petxera itzularazi zuten otsaile-
an, hirugarren gradua kenduta.
20 urte espetxean pasa eta gero,
2022ko urrian hirugarren gra-
dua aplikatu zioten. Hilabete ba-
tzuk geroago, Auzitegi Naziona-
lak aginduta, hirugarren gradua
kendu zioten eta kalera irteteko
aukerarik gabe espetxeratu zu-
ten berriz ere. Manifestazio jen-
detsua egin zuten Urretxun, bere
askatasuna eskatuz.
Lierni Armendariz, Mikel

Azurmendi eta Joseba Segurola
aske gelditu dira 2023an. Seguro-
la irten zen aurrena, uztailean.
Urretxuarra 2003. urtean atxilotu

zuten, Berriozarren (Nafarroa),
eta 20 urteko zigorra ezarri zioten.
Bi hamarkadak egin ditu kartze-
lan; Azurmendi urrian geratu zen
aske, 25 urteko zigorra osorik bete
ostean. 2019an bete zituen zigo-
rraren hiru laurdenak, baina
2020ko azarora arte ez zioten
eman bigarren gradua. Behin
Euskal Herrian, hirugarren gra-
dua eman zion Eusko Jaurlari-
tzak, baina Fiskaltzak helegitea
aurkeztu eta atzera kendu egin
zioten; Armendarizek azaroan
lortu zuen baldintzapeko askata-
suna. Beasaindarrak 22 urte egin
ditu preso. Berari ere hirugarren
gradua ukatu zioten aurretik.

Armendariz,
Azurmendi eta
Segurola, kalean;
Barbarin, preso
Lierni Armendariz, Mikel Azurmendi eta
Joseba Segurolak askatasuna lortu dute
2023. urtean .Ainhoa Barbarini hirugarren
gradua ukatu diote eta espetxera itzuli da

Goierriko Ernaik
hamarkada bat bete
du, «borroka eginez»

MARTXOA //  Ernai gazte antola-
kundeak 10 urte bete ditu aur-
ten, eta Goierriko delegazioak
ere beste horrenbeste. Ordizian
agerraldia egin zuten urteurre-
naren aitzakian eta «Indepen-
dentzia, sozialismoa eta femi-
nismoa ardatz» dituen proiektu
politikoa berretsi zuten. «Etorki-
zuneko Euskal Herria sortzeko
bidean borroka eginez» jarraitu-
ko dutela ere iragarri zuten,
«gazteok oraina dugulako ira-
bazteko». 

Goierriko Kontseilu
Sozialistak Zentro
Sozialista ireki du

MARTXOA //  Goierriko Kontsei-
lu Sozialistak baliarako Zentro
Sozialista ireki du aurten, 
Beasainen. Ezkiaga pasealeku-
ko 1. zenbakian, 400 metro ko-
adroko espazioa atondu dute,
hainbat lan soziopolitiko buru-
tzeko tokitzat hartuta. Irailean
desalojatzen saiatu zirela salatu
zuen kontseiluak: Ertzaintza
bertaratu eta bertan zeuden
hainbat kide identifikatu zi-
tuen.

Aldasoro, Ingurumen
eta Iraunkortasun
Sailburuorde

UZTAILA //  Aitor Aldasoro Itur-
be (EAJ) beasaindarra Eusko
Jaurlaritzako Ekonomiaren Ga-
rapen, Iraunkortasun eta Ingu-
rumen Saileko Ingurumen eta
Iraunkortasun Sailburuorde
izendatu zuten uztailean; ordu-
ra arte, aholkulari gisa lan egin
du sail horretan. Zinegotzi eta
alkate (2015-2020) ere izana da
Beasaingo Udalean. Aldasoro
ingeniari elektronikoa da ikas-
ketaz.

%6
TXIKIAGOA
Goierriko udalen 2023ko aurre-
kontuen batura 6 milioi euro
pasa txikiagoa izan da iazko da-
tuekin alderatuta. Baturak be-
hera egin du, nagusiki, Ordizian
ez zirelako aurrekontuak onar-
tu. Udal gobernuak 15,5 milioi
euroko aurrekontua aurkeztu
zuen, baina oposizio osoak aur-
ka bozkatu zuen. 2022ko aurre-
kontuak luzatuta egin du lan
aurten Ordiziako Udalak. 
Banaka, goraka. Orokorrean
hazi egin dira udal aurrekon-
tuak 2023. urterako. Nabarmen-
tzekoa da Zerainen kasua, lehen
aldiz milioi batetik gorako au-
rrekontua izan duelako. Beasai-
nek ere, lehen aldiz, 20 milioi eu-
rotik gorako aurrekontua izan
du aurten.

‘Konponbiderako giltzak’ manifestazioa, Beasainen, azaroan. M. I.

Udal aurrekontuak

Eurotan
Altzaga 400.000
Arama 520.000
Ataun 2.359.951
Beasain 20.717.562
Ezkio-Itsaso 1.481.435
Gabiria 755.952
Gaintza 294.664
Idiazabal 7.191.065
Itsasondo 1.210.000
Lazkao 8.864.376
Legazpi 11.936.347
Legorreta 2.055.065
Mutiloa 655.531 
Olaberria 3.900.000
Ordizia -
Ormaiztegi 1.686.155
Segura 2.470.236
Urretxu 12.932.636
Zaldibia 2.114.839
Zegama 2.309.752
Zerain 1.173.936
Zumarraga 13.385.000

GOIERRI 98.414.503
Iturria:  UDALGIDA

Azaroan berritu zuten Goiki Ga-
rapen Agentziako Administra-
zio Kontseilua. Goierri beheko
hiru herri nagusienek txandaka
hartzen dute lehendakaritza, eta
2023-2027 agintaldirako Ordi-
ziak hartu dio lekukoa Beasaini.
Horrenbestez, Adur Ezenarro
Agirre (EH Bildu) izango da
Goiekiko presidente datozen lau
urteetan.
Lehen presidenteordea Leire

Artola Ugalde Beasaingo alkatea
(EAJ) izango da, eta bigarren
presidenteordea Kepa Zubia-
rrain Erauskin Lazkaoko alkatea
(EAJ). Idazkari, berriz, Joseba Iz-
tueta Dorronsoro izendatu dute,
Gabiriako zinegotzia (Ind.).
Zazpi bokal ere izendatu di-

tuzte, lau EH Bildukoak dira, eta
EAJko, PSE-EE eta Ordizia Orai-
neko bana.

Goierri garaian, berritu ezin
Urola Garaiko Mankomunitate-
ko gidaritza berritu gabe dago.
EH Bilduk lehendaritzarako
bere burua aurkeztu zuen azaro-
an, beste edozein alderdik baino
zinegotzi gehiago dituela argu-
diatuta. Hamabost zinegotzi
ditu guztira lau herrietan, Ez-
kion, Legazpin, Urretxun eta Zu-
marragan; EAJk, hamahiru ditu;
PSE-EEk, hamar; Ezkio Eraiki-
zek, zazpi; eta Legazpiko Berde-
ak + Independenteek, bat.
Koalizio abertzaleak kezka

agertu zuen hauteskundeak
egin eta sei hilabetetara manko-
munitatearen gidaritza berritu
gabe egoteagatik. Egoera «ahalik
eta azkarren» desblokeatzeko es-
kaera egin zieten gainerako al-
derdiei.

Ezenarrok hartu
du Goiekiko
administrazio
kontseiluko
zuzendaritza

Biktima guztien
omenezko tokia sortu
dute Legazpin

URTARRILA //  Legazpiko Udale-
ko Bizikidetza Mahaiak Biziki-
detzarako Herritar Foroari bikti-
ma guztiak omentzeko ekitaldi
bat egitea eskatu zion. Urte ha-
sieran egin zuten. Ondarea ere
utzi du lanketak: Mirandaolan
Elkargunea deritzon eremua
sortu dute. Elkarrizketa susta-
tzeko espazioa da.

Foru Aldundiak
Garbiñe Iturbe
omendu du

MARTXOA //  Garbiñe Iturbe Ar-
zak legazpiarrak Gipuzkoako
Foru Aldundiaren aitortza jaso
zuen. 1936ko gerratik ihesi, Itur-
be Frantziara herbesteratu be-
har izan zen Arantza ahizpare-
kin batera. Gerora, herrira itzul-
tzeko aukera izan zuten.
Gipuzkoatik 10.400 haurrek
egin zuten alde gerra garaian eta
ehun oraindik bizirik daude.  

Bernardo Rodriguezen
gorpuzkiak,
Legorretara bueltan

ABENDUA //  Bernardo Rodri-
guez Rinconen gorpuzkiak Le-
gorretako hilerrian hobiratu zu-
ten. Iaz topatu zuten Urduñako
(Bizkaia) espetxe frankistan,
urte luzez bere arrastorik izan
gabe. Jose Antonio Rodriguez
Jaurlaritzako sailburuordea,
Aintzane Ezenarro Memoriaren
Institutuko zuzendaria eta Ro-
driguezen senideak izan ziren.

Josu Mujika Aiestaran legazpia-
rrari biktima izaera aitortu zion
Eusko Jaurlaritzaren Giza Esku-
bide, Memoria eta Lankidetza
Sailburuordetzak maiatzaean.
Txostenak dio  «aho batez aitortu
beharrekoa dela giza eskubide-
en urraketaren biktima zela,
1960ko urtarrilaren 1etik 1978ko
abenduaren 28ra izandako moti-
bazio politikoaren indarkeriaren
testuinguruan». Hala, Batzorde-
ak eskatu dio Eusko Jaurlaritzari
eta Eusko Legebiltzarrari Mujika
biktima gisa aitortzeko eta jasan-
dako sufrimenduaren «bidega-
bekeria» gogorarazteko jarduera
«guztietan» sartzeko, «biktimen
memoriarekin dugun betebehar
publikoa aintzat hartuz». Era be-
rean, Eusko Jaurlaritzari eta
Eusko Legebiltzarrari gomenda-
tzen die eskaera bera egin die-
zaietela Espainiako erakundeei,
aztertutako egitateetan haren
segurtasun-kidegoek eta inda-
rrek izandako erantzukizuna
kontuan hartuta.
Urrian egin zuen balorazioa

familiak. Aitziber Gine Mujika-
ren ilobak aiortu zuen zapore
«gazi-gozoa» dutela: «Prozesu
gogorra izan da eta berriz ireki
dira zauriak. Ebazpen honekin
familian aurretik genituen kez-
kak eta mesfidantzak gainditzen

hasi gara. Izan ere, urte askoan jo
gaituzte bigarren mailako bikti-
matzat».
Ginek beste balorazio batzuk

ere egin zituen: alde batetik,
Eusko Jaurlaritzari eta Legebil-
tzarrari bitarteko gehiago jar di-
tzala eskatu zien. «Hiru urtez lu-
zatu den prozesua izan da gurea,
eta oraindik ebatzi gabe daude
kasu asko»; «besarkada estua
bihotz-bihotzez» helarazi zien
erantzunik jaso ez duten fami-
liei, eta «egiaren eta justiziaren
alde» lanean jarraitzeko eskatu
zien; halaber, esker oneko hitzak
izan zituen ia 50 urtez Mujika

Aiestaran familiaren ondoan
izan diren legazpiarrentzat eta
lagunentzat; eta, azkenik, hun-
kituta, azpimarratu zuen ez zue-
la osaba ezagutzeko aukerarik
izan. «Exekuzio bidegabea izan
ordez poliziak Josu atxilotu izan
balu, gaur aukera izango genuke
ilobok gure osaba ezagutzeko eta
berarekin bizitzeko eta gozatze-
ko. Josu, osaba, maite zaitugu».
Mariaje Lezeta Mujikaren bi-

kotekideak aipatu zuen jakitun
dela «balio handiko aitorpen ad-
ministratibo, politiko eta institu-
zionala» dela. Baina ez zuen baz-
tertu epaitegietara jotzea. «Fa-

miliak ez du baztertzen Josuren
hilketagatik zigor-auzitegien
esku-hartzea eskatzea, oraindik
indarrean dauden eta pertsegi
daitezkeen delitu-erantzukizu-
nak ebazteko». Azpimarra egin
zuen memoria demokratikoa-
ren 20/2022 legeak esaten duela
gerra krimenak, gizateriaren
aurkako ekintzak, genozidioak
eta torturak ez direla iraungitzen
eta ez direla amnistiagarriak.

1975. urteko uztailaren 3a
Mujikak 23 urte zituen poliziak
atzeman zuenean. 1975. urteko
uztailaren 30a zen, Franco hil
baino lau hilabete lehenago. Ma-
drilen izan zen, Segoviako (Es-
painia) kartzelan ziren preso po-
litikoen ihesaldia prestatzen ari
zela. Atxilotu zuten egun berean
erail zuten, eta lau bertsio zabal-
du zituzten poliziak: bihotzekoa
izan zuela, bere buruaz beste
egin zuela, tiro-trukean hil zela
eta ihes egiten saiatu zela eta tiro
egin behar izan ziotela.
Familiak ezin zuen bere gor-

pua Legazpira ekarri 1977ra arte.
Mujikaren aitak harreman zuen
Eduardo Chillidarekin, Haizea-
ren orraziaobra egiten lagundu
zionetako bat izan baitzen. Chi-
llidak zituen harremanak balia-
tuta ekarri zuten gorpua herrira.

Josu Mujika Aiestarani biktima
izaera aitortu dio Eusko Jaurlaritzak
Jaurlaritzaren Giza Eskubide, Memoria eta Lankidetza Sailburuordetzak onartu du
legazpiarra giza eskubideen urraketaren biktima izan zela .Mujika 1975ean erail zuen

Mujikaren senitartekoak, urrian, Josuren argazkiarekin. K. G. Z.

Bakuntza elkartea
sortu da, aisialdiaz
edonork gozatzeko

MARTXOA //  Bakuntza desgaita-
sun funtzionala duten pertso-
nen aisialdi elkartea eratu dute.
2022an hasi ziren elkartzen, bai-
na proiektu horren ondoren ja-
rraipena eman behar zitzaiola
iritzita, elkartea sortzea erabaki
zuten. «Oso-oso pozik gaude.
Sentsazio onak eta berriak dira
Bakuntzak lortzen dituenak»,
kontatu zuten elkarteko kideek.
Dantza, sexualitatea, diruaren
maneiua landu nahi dituzte.

Eskola publikoaren
festarek lekukoa
hartu du Urdanetak 

EKAINA //  Urdaneta-Oianguren
ikastetxeko arduradunek Mun-
giako (Bizkaia) eskola publikoko
komunitatearen eskutik jaso zu-
ten 2024ko Euskal Eskola Publi-
koaren Jaia antolatzeko ardura.
Ekainean jaso zuten testigua eta
abenduan egin zuten aurkezpe-
na. Publikoa ai do! izango da le-
loa, Eukene Lekuona ordiziar
diseinatzaileak ondutakoa Hor-
taz, Ordizian egingo da 31. Eus-
kal Eskola Publikoaren jaia.

Bukatu du musukoa
eramateko
derrigortasuna

UZTAILA //  COVID19ak eragin-
dako ondorioak 2023ra ere luza-
tu dira. Aurten kendu dira mu-
sukoa eramateko azken derri-
gortasunak: otsailera arte
garraio publikoan –trenak, auto-
busak, hegazkinak...–beharrez-
koa zen eta uztailean zentro so-
ziosanitarioetatik kendu zuten.
Hau da, framaziak, anbulate-
giak, ospitaleak... Urte osoan ez
da pandemiaren oldarraldirik
izan, txertoen eraginkortasunari
esker.

Euskal Herriko Mugimendu Fe-
ministak greba orokorra deitu
zuen azarorako. Arrazoi femi-
nistak tarteko antolatutako gre-
ba zenez, greba feminista oroko-
rra izena jarri zioten. Lehen aldia
da halako arrazoiengatik greba
egiten zena. 2018an Martxoaren
8an ere greba egin zen, baina soi-
lik emakumeei bideratuta zego-
en orduko hartan. Aurten, gizon
zein emakume, langile guztiak
zeuden planto egitera deituta.
Goierrin jarraipen handia izan

zuen, goizean goiztik. Mobiliza-
zioak egin ziren eskualdeko he-
rri gehienetan. Iluntzean, Lazka-
otik, Beasaindik eta Ordiziatik
manifestazio bana egin zen eta
Malkaskon elkartu ziren, Goierri
beheko zutabe bakarra osatzeko.
Goierri garaiko manifestazioa
Urretxun izan zen.
Grebak egungo zaintza siste-

ma salatzeko balio izan zuen.
Zaintza sistema «bidegabea» sa-
latu, gaiari oihartzuna eman eta
gizarte osoaren ardura behar
duen sistema aldarrikatu zuten,
eragile ezberdinen arteko bata-
suna lortuta. Zaintza lanetan ari
diren emakumeen testigantzak
zabaldu zituzten, eta egungo
«zaintza sistemak sortzen duen
indarkerian» jarri zuten azpima-
rra. «Indarkeria sistemikoa da,
egiturazkoa. Egoera prekario eta
prekaritzatzaileetan oinarritzen
da funtzionatu ahal izateko. Ho-
rregatik irauli behar dugu siste-
ma biolento hau», aldarrikatu
zuten.
Gizonak interpelatu zituzten,

«zaintzen gaineko konpromi-

soa» har dezaten. Baita erakun-
deak ere, «sistema publikoaren
oinarri, duten erantzukizunari
irmo heltzeko».
Azkenik, komunitateari dei

egin zioten, «indibidualismotik
aldendu eta zaintza beharrei ko-
lektiboki erantzuteko».

A25 eta M8
Greba feminista orokorra Azaro-
ak 25aren beroan egin zen. Ema-
kumeen aurkako indarkeria gai-
tzesteko elkarretaratzeak ere
masiboak izan ziren. Martxoa-
ren 8ko ekintzak ere jendetsuak
izan ziren.

Lehen greba feministak eragin
handia izan du egunerokotasunean
Euskal Herriko Mugimendu Feministak deitutako lehen greba feminista orokorrarekin
bat egin dute ehundaka gorritarrek eta eragile feministek, sozialek eta sindikalek

Legazpiko manifestazioaren hasiera. Azaroaren 30a egun euritsua izan arren jendea erruz irten zen. T. M.

Barrena parkea txiki gelditu zen hiru herrietako adarrekin. HITZA

Bidari lantaldea aurkeztu zuten
martxoan Goierriko eragile ez-
berdinek. Udal ordezkariek, es-
kualdeko merkatari elkarteek,
Goierriko merkataritza teknika-
riak eta Goiekiko langileek osa-
tzen dute lantaldea, eta Goierri-
ko merkataritza, ostalaritza eta
zerbitzuak sustatzea dute helbu-
ru. Aurkezpenean esan zuten
lau lan-lerro izango dituztela eta
lehenengoa, Kaixo Goierri sen-
tsibilizazio kanpaina, irailean ja-
rri zuten martxan.

Bidariren arabera, Goierri be-
hean 2.000 saltoki txiki inguru

daude eta 5.200 lanpostu sor-
tzen dituzte. «Negozio txikiek
Goierriko biztanleentzat enple-
gua sortzeaz gain, eskualdeari
nortasuna ere ematen diote. Era
berean, kalitatezko produktu eta
zerbitzu ugari eskaintzen dituz-
te, eskualdeko merkataritza sa-
rea aberastuz».

Hasiera, 2021ean
Bidari aurten aurkeztu duten
arren, hastapenak zaharragoak
dira. 2021ean hasitako Berrabia-
razi proiektu eta diagnostikoeta-
tik sortutako lantaldea da.

Goierriko eragilek
Bidari sortu dute,
negozio txikiak
hauspotzeko
Goierri beheko udalak, merkatari
elkarteak, merkataritza teknikariak eta
Goieki garapen agentzia daude atzean.Lehen lan-lerroak martxan dituzte

AHTaren aurkako protestak piztu
dituzte Aralarren egindako zundaketek
Espainiako Gobernuak Abiadura Handiko Trenaren zundaketa lanak hasi zituen Aralarren maiatzean.
Nafarroako ardatzaren eta Euskal Yaren arteko lotunea egiteko aukera bat Ezkiokoa da eta, horretara-
ko, trenak Aralarko mendilerroa zeharkatu beharko luke. Ataun, Idiazabal, Olaberria, Ormaiztegi eta Ez-
kio-Itsasori eragingo lioke. Zundaketak egin zituzten lurraren konposizioa neurtzeko lan handiagoei
heldu baino lehen. Mugimenduak hainbat herritarren eta ingurumen elkarteren haserrea eragin zuen.
Besteak beste, ekainean elkarrteratzeak –irudian, Ataungoa–, bizikleta martxa uztailean eta azaroan
mendi martxa bat antolatu zituzten. Ataungo Udalak azaroan AHTaren aurkako mozioa onartu zuen.L.

Irudia Ekaina

Hiru hildako gaizki
zihoan auto batek
eragindako istripuan

OTSAILA //  N1 errepidean, kon-
trako zentzuan zihoan auto ba-
tek istripu hilgarria eragin zuen,
Legorreta parean. Bi autoek au-
rrez aurre jo zuten eta lehen bik-
tima bat unean bertan hil zen.
Ordu batzuk geroago zendu zen
beste biktima bat, bigarrena, eta
egun batzuetara, hirugarrena.
Gaizki zihoan autoko gidaria
Martuteneko kartzelara eraman
zuten martxoan.

CAF-Elhuyar
sarietako bat irabazi
du Aitor Garmendiak

APIRILA //  Aitor Garmendia
Etxeberria itsasondoarrak CAF-
Helhuyar sarietako bat irabazi
zuen udaberrian. Lehen sekto-
reari lotutako lanak saritzea hel-
buru duen NEIKER saria, zehaz-
ki. Aralar, balioen eta interesen
aniztasuna parke natural bate-
an lanari esker eman zioten sa-
ria. Iritzi ezberdinen arteko uz-
tarketa goraipatu zuen sariketa-
ko epaimahaiak.

Palestinako gerraren
uhinak Goierriraino
heldu dira

URRIA //  Palestinaren eta Israe-
len arteko gerra are krudelagoa
bilakatu da 2023an. Hamasek
eraso egin zion Israeli eta judu-
tarrek Gaza birrindu egin zuten
ondoren. Palestinarrei elkarta-
suna adierazteko hainbat elka-
rretaratze egin dira Goierrin. Era
berean, eskualdeko enpresei Is-
raelen dituzten negozioak etete-
ko eskatu diote. CAFek, kasu,
miloika euroko negozioak ditu.

Bidari taldeko kideetako batzuk, Goiekin egindako aurkezpenean. M. A.

A
meriketako Estatu
Batuetako euskal
jatorria duten 37
gaztek ekaina eta
uztaila bitartean

hiru aste egin zituzten Euskal
Herrian. Goierri izan zuten erdi-

gunea, Goieki eta Maizpide aritu
baitziren antolaketa lanetan,
besteak beste. Hemen zeuden
bitartean eskualdeko 37 familia-
ren etxeetan hartu zuten ostatu.
Programak hiru oinarri nagusi

zituen: euskara klaseak jasotzea,

euskal kultura eta toki esangura-
tsuak ezagutzeko irteera didakti-
koak eta bi herrialdeen arteko
harremanak estutzea. Horreta-
rako, Hego Euskal Herriko lau
hiriburuak bisitatu zituzten, bai-
ta instituzio nagusien egoitzak

ere. Goierrin, Lazkaoz gain,
Ataunen, Ezkio-Itsason, Segu-
ran, Ordizian, Ormaiztegin, Bea-
sainen, Zumarraga-Urretxun
izan ziren, baita Euskal Herriko
leku esanguratsu batzuetan ere:
Arantzazun, Gernikan, Erribe-

rrin, Amaiurren, Pasaiako Alba-
olan... Maizpiden euskara ikas-
teko klaseak jaso zituzten.

Oñati-Boise, ernamuina
Proiektuaren aitzindaria 1974an
Oñati-Boise programa izan zen.
Ehun-bat gazte etorri ziren or-
duan Idaho estatuko hiriburu
Boisetik Oñatira (Gipuzkoa),
euskal kultura eta hizkuntza
ezagutzera. Zortzi urtean jarrai-
tu zuen ekimenak, azken aldiz
1980an egin arte. David Bieter
Boiseko alkatea —Oñatin iza-
na— izan zen AEBetako euskal
komunitatea Euskal Herriare-
kin lotzeko eragile nagusia, ge-
roago ere.
2019an, talde batek NABO

North American Basque Orga-
nization elkargoan aurkeztu
zuen buruan zerabilen ideia,
Ateak Ireki programaren sorbu-
rua. Euskal Herriaren eta Ipar
Amerikaren arteko harremanak
egin, eta euskaldunen artean
zubiak eraikitzen segitzea da
helburua.
Aurtengo egonaldiak bidea

urratzeko balioko du. NABOre-
kin batera, sortu berri den Ba-
tzen kultur elkartea (euskal ko-
munitatearen proiektuak sor-
tzen dituen irabazi asmorik
gabeko elkartea) eta Goieki dira
sustatzaileak. Maizpidek hartu
du egonaldia antolatu, garatu,
eskolak eman, eta gazteen logis-
tikarako antolaketaren ardura.

Goierriko 37 familiak AEBtako 37 gazte hartu dituzte euren etxeetan ekaina eta uztaila artean,
Ateak Ireki egitasmoari esker. Bi herrialdeen arteko harremana sendotzea da helburua.

7.500 kilometroko zubia 

Ateak ireki egitasmoan parte hartu zuten gazteak eta familiak, Lazkaoko plazan, ekainean. MIKEL ALBISU

Martin Aramendi Ataungo alka-
tea Uemako lehendakari izenda-
tu zuten irailean, Ataungo Herri
Antzokian egin zuten batzarre-
an. Mankomunitateko 101 uda-
lerritako ordezkariak izan ziren
hitzorduan –egun 106 dira– eta
aho batez onartu zuten Aramen-
di buru duen zerrenda. «Eske-
rrak eman nahi dizkizuet eraku-
tsitako konfiantzagatik eta babe-
sagatik», esan zuen mikrofonoa
hartu bezain pronto Aramendik.
Ataungo alkateak ez zuen za-

lantzarik izan UEMAko gidari-
tza hartzeko, «erakunde aitzin-
daria ez ezik, eredugarria ere ba-
delako». Kezka pixka bat
baduela ere  gaineratu zuen
oholtzan. «Udaletik eta herritik
horrelako erakunde batera gato-
zenean motxila astun samarra-
rekin gatoz, eta beti dago kezka
Uemak dituen eskariei behar
bezala erantzungo zaien. Zorio-
nez, ez naiz bakarrik arituko».
Erronka berriak dituztela

gehitu zuen. Arnasgune asko-
tan «galera ikaragarriak» izaten
ari direla zerrendatu zuen eta
helburutzat jarri zuen lehen ar-
nasgune izan eta galdu direnak
berreskuratzea. Gainerakoan,
mankomunitateak ematen di-
tuen zerbitzuei eustearen ga-

rrantzia azpimarratu zuen. «Oso
zerbitzu onak dira eta udalei
asko laguntzen die. Guri behin-
tzat, Atauni, zerbitzu ikaragarri
ona eman digute». Epaitegieta-
tik azkenaldian iristen ari diren
epaiak ere hizpide izan zituen.
Aramendik esan zuen denek bat

eginda egon behar dutela, «zen-
bat eta gehiago izan indar gehia-
go izango baitugu».

Lantalde berria
Lanak burutzeko izango duen
taldea goraipatu zuen. Aramen-
direkin batera, beste hamar or-
dezkari izango dira lantalde be-
rria osatuko dutenak: Irune Ur-
bieta, Dabid Anaut, Eneko
Fernandez, Ainara Ipiñazar, Ira-
txe Lasa, Aitor Larrañaga, Asier
Mingo, Idoia Odriozola, Irati Ur-
beruaga eta Larraitz Alkorta.
Euskal Herriko txoko ezberdi-

netako ordezkariak dira gaine-
rakoak; ez dago beste goierrita-
rrik.
Aramendik lanaldi laurden

bat eskainiko dio Uemako lanei
hemendik aurrera; ondorioz,
Ataungo alkate den aldetik, al-
katetzako laurden bat liberatuta
geratuko da. Zati hori Maider
Irastortza zinegotziak hartuko

du. «Urriaren lehenengotik au-
rrera, beraz, udalean bi izango
gara», zioen Aramendik kargua
hartu berritan.
Ataunez gain, Uemako udale-

rrien artean badira bailarako he-
rri gehiago. Altzaga, Arama, Ez-
kio-Itsaso, Gabiria, Gaintza,
Idiazabal, Itsasondo, Legorreta,
Segura, Zaldibia eta Zerain.

Martin Aramendi
Uemako
lehendakari
izendatu dute
Ataundarra buru den zerrenda aho batez
onartu dute 101 udalerrietako ordezkariek.Aramendirekin batera beste hamar
lagunek osatzen dute talde berria

Martin Aramendi, UEMAko ordezkarien babesean. L.P.A.

«Eskerrak eman 
nahi dizkizuet
erakutsitako
konfiantzagatik»
Martin Aramendi
Uemako lehendakari berria

‘‘
35
URTE MAIZPIDEK
Lazkaoko Maizpide barnetegiak
35 urte bete zituen apirilean. 26
arratsaldean Marian Bidegain
eta Nekane Otaegi irakasle izan-
dakoek hitzaldi bat egin zuten.
Maizpideren hasiera eta historia
errepasatu zituzten. Barnete-
giak sorrera Goierriko Euskal
Eskolan du. Ondoren, mintzala-
gunak gonbidatu zituzten, eta
hitz-aspertuak egin zituzten
euskaldun zaharrek eta berriek.
Festa borobiltzeko, kantu afaria
egin zuten. 

«Euskaraz bizitzeko
aukera eman zidaten
eta guztiok aukera
hori edukitzea
gustatuko
litzaidake»
Idoia Hermosa
Urretxu-Zumarragako
euskaltegiko zuzendaria.

‘‘

«Euskarak
kontzientzia eman
dit, pentsatzeko eta
sentitzeko era bat,
pertenentzia
sentimendu bat»
Irati Ozaita
Goiztiri euskaltegiko zuzendaria

‘‘

Mikel Lizarraga.
Bizitza osoa
gizartearen eta
euskararen alde

Urtarrilean Mikel Lizarraga hil
zen. Nafarroako Dorrao herrian
jaio zen, baina bere bizitzaren
zati handi bat Urretxu-Zuma-
rragan eman zuen. 

Belaunaldi
baten agurra
Euskaltzaletasunaren aro baten hiru
erreferente hil dira 2023an .Mikel Lizarraga
urtarrilean hil zen; Joseba Intxausti,
abuztuan eta Xabier Mendiguren, urrian

Gaztetan fraide izan zen. Erro-
man eta Parisen bizi izan zen,
besteak beste. Frantziako hiri-
buruan langileen aldeko borro-
kan murgildu zen. Ondoren,
Euskal Herrira itzuli zen. Fraide
izateari utzi zion, eliza barruan
iraultza egiteko modurik ikus-
ten ez zuelako.
Zardoya igogailu enpresan,

Patrizio Etxeberria enpresan,
eraikuntza munduan... lan egin
zuen. Toki guztietan, langileen
eskubideen alde borrokatu zen.
Organizacion Revolucionaria de
Trabajadores alderdiarekin, Zu-
marragako alkategai izan zen.
1980ko hamarkada hasieratik

aurrera, euskara irakasten jar-
dun zen. Urretxuko eta Zuma-
rragako Udal Euskaltegiaren so-
rreran parte hartu zuen. Mende
hasieran jubilatu zen, baina eus-
kararen aldeko lanean jarrai-

Joseba Intxausti.
Bizitza bat
kulturari eta
historiari emana

Abuztuan zendu zen Joseba In-
txausti kulturgile eta historiala-

ria. Segurako Udalak Intxausti
hil berritan zabaldutako pren-
tsa oharrean azpimarratu zue-
nez, «euskal kulturgintzan ibil-
bide oparoa egindakoa zen Jose-
ba Intxausti, hiztegigintzan eta
hizkuntzaren modernizazioan
aritu zen buru-belarri bere bizi-
tzaren zati handienean». 
Halako neurrikoa da haren

ondarea: 36 liburu, ehundik gora
liburu zati eta ia laurehun arti-
kulu utzi ditu idatziak. Jaiote-
rria ere izan zuen idazteko aitza-
kia: Segura historian zehar.
Horrez gain, Jakin eta Anaita-

suna aldizkarietan zuzendaria
izan zen, UZEIren bultzatzaile
eta kidea ere bai, baita Bidegile-
akbildumaren sortzailea ere,
beste zenbaiten artean. Aran-
tzazun, 1968an euskara batua
sortzeko egin ziren bileretan ere
parte hartu zuen. 
Arantzazuko santutegia bera,

giltzarri izan zen Intxaustiren
bizitzan. Fraide frantziskotar
izateko nahiak eraman zuen
bertara 1948an eta bertan gara-
tu zituen haren bizitza markatu
zuten euskal zaletasuna, histo-
ria zaletasuna eta lankidetasu-
na. 1956ko belaunaldiko kide eta
eragile nabarmena ere izan zen.
Sariak eta aitortzak ere ugariak
izan zituen bizi zen artean, tarte-
an, Euskaltzaindiak euskaltzain
urgazle izendatu zuen 1961ean
eta ohorezko euskaltzain
2004an.  

tzen zuen. Elikagaien Bankuko
kidea zen.

Xabier
Mendiguren.
Bizitza osoa
euskararen alde
lan nekaezinean

Urrian hil zen Xabier
Mendiguren Bereziartu idazlea,
itzultzailea eta Euskalgintzaren
Kontseiluko idazkari nagusi
ohia. Ezkion jaio zen, 1945.
urtean eta euskararen inguruan
eman zuen bizitza. Ikastolen
mugimenduan ibili zen.
Euskalgintzaren Kontseiluko
idazkari nagusi izan zen haren
sorreratik 2010era arte eta
euskaltzain urgazle izendatu
zuen Euskaltzaindiak 1975 eta
2021 urteetan. Donostian bizi
zen aspaldian.
Filosofian eta Letretan lizen-

tziatu zen Deustuko Unibertsi-
tatean, eta arlo horretan jardun
zuen. Lan handia egin zuen eus-
karazko testuliburuak sortzen,
eta Iker taldearen sortzaile izan
zen 1974an. Saioka euskarazko
ikasliburuak ondu zituen beste
askorekin batera, adibidez, Gi-
puzkoako Ikastolen Elkartea.
2010ean Kontseiluko idazkari

nagusi kargua utzi eta gero, 
EH 11 Kolore elkartean eledun
jardun zuen Mendigurenek:
Euskal Herrian euskarak lokarri
funtzioa izan behar duela defen-
datzen jarraitzeko era izan zuen
elkarte hartan. 

Santa Ana. Ordiziarrak dantzan, txupinazoaren unean. LAIDA GOIBURU

Santikutz. Legazpiko ezpata dantzariak. TERE MADINABEITIA

Santa Isabel. Herri oso bat Antiotik behera, elkarrekin. A. ZALDUA

Andre Mari.Gabiriako gazteak herrikiroletan, jo eta su. AIMAR MAIZ

San Andres. Badute irudimena ormaiztegirrek. I. GURRUTXAGASan Prudentzio. Lazkaoke erraldoiek alaitzen dituzte kaleak festetan. LAIDA GOIBURU

Loinazko San Martin.Haurren danborradako une bat. ASIER ZALDUA

San Anastasia. HDM kuadrillak irabazi zuen lehiaketa. HITZA

Irudia Ordizia Irudia Legazpi

Irudia Zumarraga

Irudia Gabiria

Irudia Ormaiztegi

Irudia Urretxu

Irudia Beasain Irudia Lazkao

2023 hasieran baino 118 goierri-
tar gutxiago dabiltza lan bila
Lanbideren azken datuen arabe-
ra. Azaroan eguneratu zituzten
azkenekoz, urriko informazioa-
rekin. Txostenaren arabera,
2.630 goierritar dira Lanbidera jo
dutenak lan eske.

Lan bila dabiltzan hamar lagu-
netik sei emakumezkoak dira.
Egiari zor, proportzioan emaku-
meek beherakada handiagoa
izan dute urte hasieratik hona
baina aldaketa txikia izan da. Era
berean, nagusiki hirugarren sek-
torean dabiltza lan bila goierrita-
rrak, gizon zein emakume.
%60ak aurrez zerbitzuen arloan
egin du lan eta hor jarraitu nahi-
ko luke. Berrogei lagun dabiltza
lehen sektorean lan bila. Lana
eskatzaileak diren ia bostehun

lagunek aurretik ez dute sekula
lanik egin.

Eskatzaileen artean 25 urte
edo gazteagoak direnen kopu-
rua hirurehun lagunetara ere ez
da iristen. Joera argia da: zenbat
eta adin tarte zaharragoa, or-
duan eta lan eskatzaile gehiago.
45 urte edo gehiagoko 1.300 la-
gun dabiltza lan bila.

Enplegu tasa, %53an
Bi arrazoi egon daitezke lana bi-
latzeari uzteko: topatu dutela
edo etsi egin dutela. Ez dirudi
hau denik kasua, langabezia tasa
jaitsi egin delako. Gainera, SEPE
Espainiar Estatuko Lan Publiko-
aren Zerbitzuaren kontratazio-
datuek berretsi egiten dute. Ur-
teko lehen hamar hilabetetan
ehun kontratu baino gehiago si-

natu sinatu dira eskualdean.
Are, Eustaten azken datuen ara-
bera, biztanleria aktiboaren
%53a ari da lanean, urte hasieran
baino puntu eta erdi gehiago.

Eskualdeko herri guztietan
egin du hobera enplegu-tasak.
Guztietan dago %50eko langatik
gora, Zumarragan izan ezik.
%49,5ekoa da hemen. Gaintza
dago txanponaren beste aldean.
16 eta 65 urte bitarteko herrita-
rren %60,4a lanean ari da. Herri
txikienetan datuak hobeak dira
hazienetan baino: Beasainen,
Lazkaon, Legazpin, Ordizian eta
Urretxun enplegu-tasa %50 eta
%58 artekoa da.

Lanean dabilen goierritarren
herenak lanbide heziketako
ikasketak ditu burututa. Laur-
den baten baino apur bat gutxia-
gok goi mailako ikasketak dituz-
te eta ikasketarik gabekoak 300
ere ez dira. Langileen %1a ordez-
katzen dute.

Langabeziak
behera egin du
Ehun goierritar gutxiago dabiltza lan bila
urtea hasi zenean baino .Emakumezkoak
dira hamar lan eskatzailetik sei.Hirugarren sektorean dabiltza lan bila

Herritarrak, Zumarragako azokan erosketak egiten. T. M. / A. Z.

Lan eskatzaileak

HERRIA
Altzaga 2
Arama 1
Ataun 37
Beasain 524
Ezkio-Itsaso 12
Gabiria 10
Gaintza 3
Idiazabal 54
Itsasondo 28
Lazkao 194
Legazpi 293
Legorreta 47
Mutiloa 1
Olaberria 40
Ordizia 470
Ormaiztegi 39
Segura 31
Urretxu 248
Zaldibia 63
Zegama 40
Zerain 8
Zumarraga 485

GOIERRI 2.630
Iturria:  Lanbide

Sariak
GAZTA LEHIAKETA
(ORDIZIA)
50. edizioa
Eneko Goiburu - Ondarre
(Segura).

ORDIZIA TXAPELDUN
Kortaria (Lekaroz, Nafarroa)

EUSKAL HERRIKO ARTZAI
GAZTA LEHIAKETA
(IDIAZABAL)
40. edizioa
Eneko Goiburu - Ondarre
(Segura).

GIPUZKOAKO ARTZAI GAZ-
TA LEHIAKETA (LEGAZPI)
Baztarrika (Gabiria).

ARALARKO  GAZTA
(ZALDBIA)
25. edizioa
Joxe Antonio Garmendia -
Zelaieta Gazta (Olaberria).

AIZKORRI-ARATZEKO  GAZ-
TA LEHIAKETA (ZEGAMA)
Eneko Goiburu - Ondarre
(Segura).

GIPUZKOAKO ODOLKI
LEHIAKETA (ORDIZIA)
Deba harategia (Ormaiztegi).

GOIERRIKO ODOLKI
LEHIAKETA (ORDIZIA)
Olano harategia (Beasain).

ATAUNGO MONDEJU
LEHIAKETA (ORDIZIA)
Mikel Morea (Ataun).

BEASAINGO ODOLKI
LEHIAKETA
Olano harategia (Beasain).

ORMAIZTEGIKO ODOLKI
LEHIAKETA
Deba harategia (Ormaiztegi).

ZALDIBIAKO MONDEJU
LEHIAKETA
Maren eta Alar Mendizabal Iza-
girre eta Iñaki eta Jokin Mendi-
zabal Gorostizu (Zaldibia).

BEASAINGO ERREZIL SAGAR
LEHIAKETA
Patxi Arizmendi - Iturriotz base-
rria (Arama).

GABIRIAKO ERREZIL SAGAR
LEHIAKETA
Azken edizioa.
Gorka Maiz - Eguzkitza baserria
(Gabiria).

BEASAINGO FRUITU, BARAZ-
KI ETA LORE LEHIAKETA
Josetxo Mendia Azurmendi -Al-
tzibar baserria (Zegama).

GIPUZKOAKO EZTI LEHIA-
KETA (ZEGAMA)
Jose Alberto Eguren
(Elgoibar, Gipuzkoa).

GOIERRI BEHEKO EZTI
LEHIAKETA (GABIRIA)
25. edizioa
Juan Elgarresta (Gabiria).

2023an ere ez dute etenik izan
langileen eta enpresa jabeen ar-
teko tirabirek. Urte osoan zehar
jazo dira lan gatazkak; bat kon-
pondu orduko beste bat sortu da
eta, batzuetan, aldi berean ere
izan dira. Bigarren sektorean
izan dira gatazka gehienak,
nahiz eta hirugarren sektorean
ere izan diren arazoak.
Zumarragako Ospitaleko gar-

bitzaileek, esaterako, hiru aste
egin dituzte greban, bi txanda-
tan: otsailean eta martxoan. Uz-
tailean sinatu zuten lan itun be-
rria, bost urteren ondoren: bes-
teak beste, soldatak %20 eta %30
artean handitzea adostu zuten
eta, langileak hala eskatzen
badu, txandakako erreleboan
lan egiteko aukera.
Beasaingo Estandako langile-

ek martxoan sinatu zuten hitzar-
men berria. Hauek ere bi greba
egun egin zituzten eta hainbat
lanuzte. Besteak beste,  KPIa ber-
matuko duen soldata igoerak, li-
zentzietan aurrerapenak eta sol-
data eskala bikoitzean hobekun-
tzak lortu zituzten.
Zaldibiako Tuermecan enpre-

sako langileek martxoan zehar
hiru greba egun egin zituzten,
urte hasieran zuzendaritzari
egindako eskariak onartuak izan
zitezen presio egiteko. Apirilean
beste hiru greba egun zituzten
aurreikusita, baina lehenago lor-
tu zuten hitzarmena. KPIaren
igoera lineala eta kategorien be-
rrikuspena lortu zituzten langi-
leek; bajen osagarritasuna zuten
beste eskaria.
Apirilean Indarreko langileak

atera ziren kalera. Maiatza hasie-

ran lortu zuten akordioa, greba
egunaren bezperan. KPIaren
eguneraketa eta lanpostuak
mantentzea lortu zuten.
Legazpiko CIE enpresako lan-

gileek ere greba hasi bezain
pronto lortu zuten hitzarmena,
ekainean. Hilabeteetan zuzen-

daritzarekin tirabiran aritu oste-
an, greba mugagabea egingo zu-
tela iragarri zuten langileek. Az-
kenean, KPItik gorako igoerak
dituen akordioa lortu zuten en-
presarekin.
Idiazabalgo eta Olaberriako

Jaso enpresako langileek ere
protestak egin zituzten irailean.
Kaleratutako langileak berriz

kontratatzeko eskatu zioten zu-
zendaritzari, enpresaren egoera
ekonomikoa horren txarra ez
dela argudiatuta.
CAFeko langileek ere aipatu

zuten greba mugagabera jotzeko
aukera, lan hitzarmena berritu
ezean. Azkenean, grebarik ez zu-
ten egin baina hainbat lanuzte
bai. Azaroan eta abenduan egin-
dako mobilizazioak oso jende-
tsuak izan ziren, gainera. Santa
Lutzi egunaren bezperan erdie-
tsi zuten akordioa, langileen
gehiengo zabalaren oniritziare-
kin. Ondorengoa adostu zuten:
lanpostuen sorrera Euskal He-
rriko planta produktiboetan,
erretiro aurreratuak bermatzea,
soldata igoerak KPIaren gaine-
tik, azpikontratatutako lankide-
entzako lan baldintzen hobe-
kuntzak, tituluen kolektiboaren-
tzako urteko lanaldiaren
jaitsiera eta CAFeko langileen
lan baldintzen beste zenbait ho-
bekuntza, kontziliazioan, esate-
rako. Halaber zuzendaritzak
konpromisoa hartu zuen Beasai-
nen froga nabe berri bat eraiki-
tzeko.

Lidlen konponbiderik ez
Olaberriako Lidleko langileek
urtea akordiorik gabe bukatuko
dute. Gipuzkoako industria eta
elikadura hitzarmenak jasotzen
duenarekin parekatzeko eska-
tzen dute: besteak beste, udako
arratsaldeek aparteko orduen
balioa izatea. Abenduan bi greba
egun egin dituzte. Alta, LAB sin-
dikatuak zuzendaritzari salake-
ta jarri zion greba eskubidea
urratzeagatik. 

Lan gatazkak etengabean
Urte osoan zehar izan dira hainbat lan gatazka, sektore
ezberdinetan .28 greba egun egin dira eta hamaika lanuzte eta
protesta .Gatazka gehienak adostasunarekin bukatu dira

Oia oina oina. SINADURA / AGENTZIA

2023an hiru lan istripu hilgarri
jazo dira eskualdean. Hiru ka-
suak ez traumatikoak izan dira:
bihotzeko arazoak, iktusak...
Martxoan izan zen lehendabi-

zikoa. 60 urteko CAFeko langilea
autoz lanera bidean zela ondoe-
zik sentitu zen eta handik bi egu-
nera zendu zen. Ekainean hil
zen bigarrena, Zumarragan. 59
urte zituen eta BTS Rods enpre-
sak ari zen lanean. Eta irailean
jazo zen hirugarren istripua, Le-
gorretako Eredu kooperatiban.
50 urte zituen. Sindikatuek sala-
tu zuten halako istripuen atzean
«faktore pertsonalak, bizi-fakto-
reak eta lan-faktoreak» egon ohi
direla.
Maiatzean Azkoitiako (Gipuz-

koa)  Montajes Olaizola enpresa-
ko 62 urteko langile beasaindar
bat hil zen, luma garabi bat gida-
tzen ari zela 3 metro baino gehia-
goko altueratik erorita.
Sindikatuek Eusko Jaurlari-

tzaren kontra jo zuten kasu ho-
negatik. «Konplize» izatea lepo-
ratu zioten, segurtasun neurrie-
kin arinkeriaz jokatzeagatik.
Hainbat lan istripu traumati-

ko baina ez hilgarri jazo dira

2023an Goierrin: esaterako, irai-
lean, Gabirian, altuera batean la-
nean ari zen langile bat erori egin
zen eta min hartu zuen; handik
egun gutxitara, Urretxun, ka-
mioi bat Urola ibaira erori zen.

Amiantoa
CAFeko 4. dibisioko 7, 8 eta 9. pa-
biloietako langileek ezin izan zu-
ten udako oporralditik zegokien
egunean itzuli. Airean amiantoa
atzeman zuten eta oso kutsako-
rra izaneik, ezin izan zuten lane-
ra itzuli.

Uztailean 8. pabiloiko ekoizpe-
na gelditu egin behar izan zuten
amiantoa agertu zelako. Inguru-
ko nabeetan ere egin zuten proba
eta, azkenean, sei laginetatik
lauk positibo eman zuten. Gai-
nera, garbiketa lanetan akatsak
izan zirela onartu zuen Osalanek
Jaurlaritzan egindako agerral-
dian. Urrian itzili ziren lanera.

Aurten hiru langilek
galdu dute bizia hiru lan
istripu ez traumatikotan

Maiatzean Beasaingo
langile bat hil zen
Azkoitian, altuera
batetik erorita

Lan gatazka gehienak
bi aldeen arteko
akordioa lortuta
amaitu dira

Kultur ekoizpena 2023

BAKARRIZKETAK
Jon Plazaola.Tu-tum, Platz!. 

DOKUMENTALAK
Atauniker.Leizeta.
IBMM.Postontzi bat mundua-
ren amaieran.
Zaldibiako Udala.Zaldibia,
uraren indarra.

LITERATUR-LANAK
Aitor Arana Luzuriaga. Lidia-
ren betaurrekoak.
Amaia Telleria eta Laida Ruiz.
Elur gorrituen egunak.
Ane Odriozola eta Dani Uribe-
txeberria. Mari Domingi eta
Olentzeroren zaku magikoa.
Arkaitz Apalategi eta Nagore
Lizarralde.Euskal Herria fur-
gonetaz.
Betzaida Urtatza. Braveness
Ahizpak eta altxorra.
Betzaida Urtatza. Musu eta be-
sarkada magikoak.
Elizabeth Blarduni Cardon. Be-
asaingo San Miguel klinika.
Eneko Aizpurua.Gaueko azken
expresoa
Estitxu Irisarri.Oinarrizko hiz-
tegi poetiko bifokala.

Felix Ibargutxi eta Eva Azti-
ria.Atzoko Hegialde.
Garazi Auzmendi eta Nia Scha-
muells.Ataungo domoa. Geolo-
giaren bidez gure herria ezagu-
tzeko abentura bat.
Irati Goikoetxea.El pueblo no
perdonara.
Irati Goikoetxea. Nor.
Iñaki Azantza.Ordiziako Pro-
baren 100. urteurreneko liburua.
Iñaki Dubreuil.Epidemias de
Villafranca. Un relato de supera-
ción entre los siglos XV-XIX.
Jokin Apalategi Begiristain
eta Paulo Iztueta Armendariz.
Maite Idirin, herrigintza kantuz.
Jon Mikel Arano.Errusiar erru-
letara jolastu nahi?.
Jon Mikel Arano.Gauerdi mi-
nean.
Jon Fontenla eta Naiara Cor-
cuera.Euskal Herriko saguza-
rren gida.
Jon Urzelai. Su festak.
Josune Arrondo.Barne-bidaia.
Jone Zuloaga Muxika.Zegama
1936-1945. Giza eskubideen zapal-
keta eta errepresioa Gerra Zibi-
lean eta Lehen Frankismoan.
Joxe Azurmendi.Europa be-
zain zaharra. Topoi nazional eta
nazionalistak Erdi Aroa eta Er-
nazimentua ezkero.
Juan Alberto Sanchez.Las
sombras de una ausencia.
Kristina Galarraga.Cartas a
Maria.
Landarlan.Goliat eta izarrak.
Landarlan.Joanes eta kan-
paiak.
Lara Odriozola. Ictus.
Maitane Ormazabal eta Telmo
Lazkano.Nerabeen garrasia.
Maite R. Otxotorena.Donde
habita el miedo.
Maite R. Otxotorena.Un de-

Goierritarren kultur arloko ekar-
pena handia izan da 2023an. Lan
mordoa argitaratu da: 50 idatziz-
ko lan, dozena erdi disko, hain-
bat eta hainbat abesti, doku-
mentalak, bakarrizketak... Eta,
gehienak, euskaraz.
Liburu ekoizpenari dagokio-

nez, adibidez, hamar lanetatik
zazpi euskarazkoak izan dira eta
beste lau elebitan argitaratu
dira. Musika arloan ere kaleratu-
tako disko gehinek dute, gutxie-
nez, euskarazko abestiren bat.
Are, Harakiri, Goierri eta Zaurga-
rri diskoak euskara hutsean dira.
Jon Plazaolak ere euskara hutse-
an egiten du bere azken baka-
rrizketan. Eta dokumental guz-
tiak ere euskaraz entzuten dira.
Generoari erreparatuta, litera-

tur lanen gehiengoa saiakera-
historia-gida-biografien genero-
koa izan da, hamalau liburure-
kin. Eleberri, narrazio edo ipuin
liburuak hamar atera dira; haur
eta gazte literaturakoak, zortzi;
euskarara itzulitakoak,  hiru eta
poesia liburu bakarra. Musikan
ere askotariko doinuak sortu
dira: rocka, trapa, punk-oi, blue-
sa... Aipagarria da azken honen
kasua, urrian Los Notas Blues
Band hirukoteak euren lehen
diskoa kaleratu zuelako eta
abenduan Strablues taldeak bes-
te horrenbeste egingo du.
Etorkizun hurbilean argitara-

tuko dira lan gehiago: Irati Irizar
lazkaotarrak lehen lan luzea ka-
leratuko du 2024ean, Igartza
Beka irabazi ondoren; Mutiloako
Udala ere herriko meatzaritza-
ren historiaren inguruko lan bat
prestatzen dabil. 50.000 euroko
partida bideratu dute horretara-
ko; aurtengo Astotxo Egunean

Urte ona sorkuntzarentzat 
Euskarazko hamaika lan ekoitzi dira eskualdean .Gehienak, literatur arloko lanak izan
dira, baina diskoak, dokumentalak... ere aurkeztu dira .Etorkizuna, berehala dadator

sierto de hielo.
Martin Garcia.Goierriko XIX.
mendeko argazkiak.
May Boeken. Tus veranos y mis
inviernos
Mikel Sarriegi.Gipuzkoako
dantza-maisuen puntuak eta al-
dairak. Oinordetza ezkutua.
Miriam Luki.Argialdiak.
Nagore Belastegi. Zirriborro-
ak, kontatu behar ez nituenak.
Nahuel Viso.Six. La danza del
rey dragon.
Patxi Ezkiaga.Meditazioak.
Patxi Zubizarreta.Emakume
gaiztoak.
Patxi Zubizarreta.Gauak ez-
kutatzen duena.
Patxi Zubizarreta.Loak ezku-
tatzen duena
Patxi Zubizarreta.Sakonean,
itsasoa ikusten da
Pedro Zabaleta.Hondarrak.
Ricardo Gomez.Bicis, drogas,
oficinas.
Tere Irastortza.Son nueve los
pájaros. 
Xabier Mendiguren Elizegi.
Oso latza izan da.

ERAKUSKETAK
Amaia Aranzabal. Itsasoa,
mendia, hiria.
Andoni Gil.Los colores de mi
universo.
Andoni Lubaki.Ukraina: beru-
nezko egia.
Bixen Uli.Puja… hutsetik bizira!
Carlos di Lorenzo.El comienzo.
Clara eta Concetta Probanza.
Gorputza ez dugu osorik.
Eli Agirre.Errenazimendu kon-
tzeptual metamorfoa.
Goierri Kirol Elkartea.Urre-
txu eta Zumarragako pilotaren
historia.
Goierriko artisten topaketa.

Goierriko Hedabideak.Udako
argazki lehiaketa.
Gorka Gomez. Bere argazkiak.
Ilinti. Gure dendak atzo, gaur
eta bihar.
Javier Aguado eta Nicolas Me-
sas.Gizateriaren iragana, orai-
na eta etorkizuna fosilen eta mi-
neralen bidez aztertua.
Jennifer Arevalo da Silvak.
Emakume jaio zara-hilerokoa
izango duzu-ama izango zara.
Jesus Martinez de Albeniz.
Josu Maroto. Karikaturak.
Joxe Bikuña. Ataungo zur eta
zuhaitz laginak.
Juan Kruz Fernandez.40 urte-
ko ibilbidea.
Koki Hernandez.Patxi Epelde-
ren omenezko erakusketa.
Maite Donazar.Plash!
Manu Carrasco.Che Guevara.
Maria Jesus Asurmendi.
Zirrara.
Maritzuli. Ezpata-dantzak Eus-
kal Herrian.
Marta Lopez de Gauna.Arima
biluzten.
Martin Iraola.La mente activa.
Mary Franco.Paradisuko ate-
ak. 
Nafarroa 23 - Joxe Mari Telle-
ria. Ilargia eta zuhaitzak.
Nekane Munduate.Trashu-
mantzia.
Oier Fernandez.Ni hau.
ORE.Ordizia Rugby klubaren 50
urteko ibilbidea.
Txillida Lantokia.Ucrania.
Txillida Lantokia. Ama ez dut
gerrarik nahi.
Zumalakarregi museoa.RIF
1923: Eustaquio Berriochoa Elga-
rrestaren argazkiak.

MUSIKA
Azken Sustraiak. Goierri.
Ekeko el Perro.Ekeko el Perro.
Hiri Galduak.Harakiri. 
Hizpide.Zaurgarri.
Los Notas Blues Band. Los No-
tas Blues Band.
Metodo Ripley.Un pasajero
mas.
Muni ZZ.Ojos de luto.
Trezz.Venga que si.

grabaketa lanetan jardun zuen
Arteman ekoiztetxeko lantalde
batek, Gipuzkoako Enkarterri
astoaren inguruko dokumental
bat prestatzen dabiltzalako; ha-
laber, Zumarragako Udalak eta
Asviamiek elkarlanerako ituna
sinatu zuten maiatzean. Kalte-
tuen hitzak jasoko dituen doku-
mental bat ekoizteko konpromi-
soa hartu zuten bi aldeek.



Nobel saria irabazitako Abdul-
razak Gurnah idazlearen (Zan-
zibar, Tanzania, 1948) Paradi-
suanobela itzuli zuten, lau es-
kutara. Epaimahaiaren iritziz,
itzulpena «zorrotz» atxikitzen
zaio esanahiari, baina «euskara
aberats, zehatz eta naturalean
ematen dira jatorrizkoaren ña-
bardura guztiak». «Benetan
irakurketa gozoko testua lortu
dute, itzulpen mekanikotik be-
har adina urrunduta». Jokin
Zaitegi sariketari esker itzuli
zuten eleberria.

Berasategirentzat,
itzulpengintzako
Euskadi saria

Joxe Mari Berasategi Zurutuza
zegamarrak itzulpengintzako
Euskadi saria irabazi zuen
urriaren 16an. Maialen Berasa-
tegi Catalan gasteiztarrarekin
batera jaso zuen saria, «Afrika-
ko mundu urrun eta arrotza
inolako oztoporik gabe euskal
irakurleari hurbiltzeko» egin-
dako ahaleginagatik. 2021ean

Miriam Luki idazle urretxuarra
saritu zuten Gipuzkoako liburu-
dendek. Azaroaren 6an, liburu
denden egunarekin batera, Zila-
rrezko Euskadi saria eman zio-
ten, Argialdiak ipuin liburuaga-
tik. «Egoera eta giro ezagunak
sortzeko» erakutsi duen trebe-
ziarengatik eta haren «estilo be-
rezi eta zorrotzarengatik» eraba-
ki zuten Luki saritzea.

Argialdiak bere lehen lana da.
Maiatzean argitaratu zuen. Lana
bederatzi narrazio autonomoz
osatuta dago, eta pertsonaia ba-
koitzaren bizitzako zati bat kon-
tatzen du horietako bakoitzak.
«Ipuinetan errealitatea mugitu
egiten da. Apartekoa ez den ger-
takizun lurtar batek, pertso-
naiak biluzten ditu. Dena bistan
uzten du», dio idazleak.

Miriam Lukirentzat,
Zilarrezko Euskadi saria
‘Argialdiak’ lanagatik

Miriam Luki, zilarrezko Euskadi Sariarekin. HITZA

Patxi Zubizarreta, Euskadi Sarien banaketa ekitaldian, azaroan, Getxon (Bizkaia). J. RODRIGUEZ BILBAO / IREKIA

2023. urteko haur eta gazte lite-
raturako lanik onena Patxi Zubi-
zarreta idazle ordiziarrak idatzi
du: Zerria. Irailaren 20an Espai-
niako Haur eta Gazte Literatura
saria jaso zuen eta urriaren 12an,
Euskadi saria.

Nobela iazko martxoan kale-
ratu zuen Erein argitaletxeare-
kin, 40. Lizardi saria irabazteak
emandako laguntzari esker. In-
fantizidio bat kontatzen du, bes-

teak beste: Tsanfleuron glazia-
rrean, Alpeetan, bi gorpu topa-
tuko dituzte; alboan, piztia eze-
zagun baten eskeletoa ageri da.
Berekete glaziologoak ikerketari
ekingo dio eta Euskal Herriraino
helduko da, Zuberoaraino.

Lanaren hainbat ezaugarri na-
barmendu zituen Espainiako
epaimahaiak: hala nola «narra-
zioaren kalitate aparta» eta «ira-
kurlearen kontzientzia, memo-
ria eta oraina astintzeko eta hun-
kitzeko erabilitako abilezia».
Halaber, nobelaren «ahalmen
desafiatzailea» goratu zuten.
Gainera, euren ustez, Zubizarre-
tak ederki jakin du «deskribapen
hipnotikoz» gizatasunari buruz
hausnartzen. «Zubizarretak,
bere leuntasunarekin eta idaz-
kera dotorearekin, ederki lor-
tzen du zaurian edertasuna aur-
kitzea. Haurrentzako literatura
harribitxi bihurtzen du hala».

Euskadiko epaimahaiak, be-
rriz, lana gomendatzeaz gain,
«literaturaz gozatzeko, pertsona
moduan hazten joateko eta lite-
ratura zer den eta nola egiten
den jakiteko adibide guztiz ego-
kia» dela azpimarratu zuen. 

Zubizarretaren
‘Zerria’, haur eta
gazte literaturako
urteko lanik onena
Idazle ordiziarrak Euskadi eta Espainiako
Haur eta Gazte Literatura sariak irabazi
ditu hilabetean .«Narrazioaren kalitate
aparta» nabarmendu dute epaileek

Palmaresa

Aurtengoarekin, Patxi
Zubizarretak haur eta gazte
mailako bost Euskadi sari ditu,
beste inork baino gehiago.
2023. Zerria.
2019. Korri, Kuru, Korri.
2010. Xia Tenzinen bidaia
miresgarria.
2006. Pantaleon badoa.
1998. Gizon izandako mutila.

Beasaingo Arrano Kultura Tal-
deak 40 urte bete ditu 2023an. Bi
helburu «oso argirekin» sortu
zen elkartea 1983. urtean:  euska-
ra eta euskal kultura Beasainen
sustatzea, eta horretarako herri-
ko beste eragileekin eta udalare-
kin harremanak lantzea. Urtebe-
te geroago Oriamendi kalean lo-
kala ireki zuten eta 1986ko San
Joan bezperan  jendaurreko le-
hen ekitaldia egin zuten, Mari-
munduko damaantzerkia.
Bertsolaritza, margolari lehia-

keta, erakusketak, jaietako Mari-
ren Jaitsiera eta Baserritar Egu-

na izan dira, besteak beste, Arra-
noren sorkuntzak, urteotan. Bai-
na, lau hamarkadaren lana biz-
karrean erabili dutenek, elkarte-
an antolaketa birmoldatzeko
beharraren kezka bazuten.
«Lantalde bezala aurrera segi-
tzekotan, eraberritze bat behar
genuela ikusi genuen», aitortu
zuten elkarteko kideek urtarrile-
an Igartza jauregian egindako
ekitaldian.
Esan eta egin. Antolaketa ere-

dua aldatu dute. Aurrerantzean
ekintzen araberako lantaldeetan
bereiziko dira. Lau multzotan,

zehazki: Ingurumena (hitzal-
diak ekologiaz, mendi ibilaldiak,
ukendu tailerrak…), Poltsikoko
taldea (liburu aurkezpenak, pote
filosofikoak, memegintza, baka-
rrizketak, antzerkiak…), Jarrai-
pen taldea (lehendik egindako
lanari jarraipena emango diona:
mus txapelketa, bertso afaria,
margolari lehiaketa, festetako
ekitaldiak...), eta Sasoiko taldea
dira (oporraldietako aisialdi eta
kultur agendaz arduratuko dira).
Talde motor edo eragile batek
koordinatuko ditu guztiak, urte-
an pare bat batzar ireki ere anto-

latuta.
2022an hasitako parte-hartze

prozesu baten ondorioa da anto-
laketa berria. Euskalduna, kohe-
sionatua, ekologista, feminista
eta burujabea bezalako oinarrie-
tan eraiki dute elkarte berritua,
«ezaugarri jakin batzuetako Bea-
sain eraiki nahi dugulako».

Irudi berria
Arrano Kultura izena izango du
aurrerantzean elkarteak, eta Jo-
kin Telleriak diseinatu du ikur
berria: hegan doan arranoa eta
kulturaren K, uztartuta.

Arrano Kultura Taldeak 40 urte bete
ditu eta antolaketa aldatu dute 
Arrano Kultura Taldeak 1983. urtean hasi zuen bere bidea, euskara eta euskal kultura
ardatz hartuta .Aurrera egiteko, «eraberritu» egin dira .Lau multzo bereizi dituzte

Arranoko kideak, uratillean Igartzan egindako ekitaldian, aurrean taldearen logo berria dutela. AIMAR MAIZ

Beasaingo Andre Mari Zerura-
tuaren Parrokiako erretaula
errenazentista «altxor» bat da
Gipuzkoako Foru Aldundiaren
arabera. Azaroan bukatu zituz-
ten zaharberritzeko obrak eta
Maria Jose Telleria Kultura zu-
zendariak bertatik bertara ikus-
katu zituen. Orduan egin zituen
adierazpenak. 
XVII. mendeko egurrezko

erretaula zaharberritzeko lanak
egiten ari zirela, «ezustean», pa-
retean pintatuta are erretaula za-
harrago bat agertu zen. Horiek
katalogatzeko eta kontserbatze-
ko lanak ere hasi zituzten.
Presbiterioko hormak, karez-

tapeak eta morteroak daude
margotuta denera. Erlijio-pasar-
teak irudikatzen dituzte, besteak
beste, Bosgarren Angustia, Gu-
rutziltzaketa, Luizia eta Otoitza
Baratzean. Aingeruen, izaki mi-
tologikoen eta landare-elemen-
tuen irudiak ere ikus daitezke.
Gipuzkoan bakarra dela esan
baieztatu zuen Telleriak. 1555.
urtean Juan Perez de Landak
egindakoak dira pinturak. 

Biak bistak
Bi erretaulak bistan utziko dituz-
te, Goierriko ondarea «aberas-
ten» dutelako eta «parrokiaren
balioa handitzen» dutelako. Ha-
sierako asmoa XVII. mendeko
egurrezko erretaula bere lekura
itzultzea zen, duen pisuarekin
erortzeko arriskua duelako pare-
taren aurka ez bada jartzen. Za-
harberritze lanak baliatu dituzte
egitura sendotu eta hormatik
metro batzuk aurreratu ahal iza-
teko. Etorkizunean bi erretaulen
artetik pasa ahalko da.

Beasaingo
erretaula
«altxor» bat da
Aldundiaren
arabera

Huntza musika taldeak ibilbidea
eten egingo duela iragarri zuen
otsailaren 23an. Ataunekin lotu-
ra handia du taldeak. Huntzako
bi taldekide bertakoak dira, In-
har  (baxu jotzailea) eta Aitzol Es-
kisabel Ruiz (gitarra jotzailea)
anaiak. Bestetik, bilgune izan
dute hainbat urtez Ataun, entse-
guak bertan egin dituzte. Goie-
rriko makina bat herritan jotako-
ak dira, gainera.

Prentsa ohar bidez esan zuten
utzi egingo dutela. «Ez da erraza,
baina hori eskatzen digute, biho-
tzak baino, buruak eta gorpu-
tzak», arrazoitu zuten. «Asko bizi
izan dugu elkarrekin, baina bide
orok nekea ere eragiten du. Ar-
nasa hartu eta indarberritzeko
astia behar dugu orain».
Azken kontzertua, Azkena ba-

litz bezala, 2024ko otsailaren
3an egingo dute, Bilbon. 

Huntza triki-pop
taldeak jarduna
etengo du hamar
urteren ostean  
Huntza taldeak desegin egingo dela
iragarri du .Bi kide ataundarrak dira;
bertan entseatu dute urte luzez eta
hainbat kontzertu eskaini dituzte hemen 

Huntza. Ezkerrean, Inhar Eskisabel eta eskuinean, Aitzol. HUNTZA

Goierriko izaera munduari kantari
Suhar abesbatza marka egin zuen azaroan Tolosako (Gipuzkoa) 54. Nazioarteko Abesbatza Lehiaketan.
Jokoan zeuden lehen sari guztiak, bost, poltsikoratu zituen. Lehenbiziko aldia da inork halakorik lor-
tzen duela, euskal talde batek irabaztea ere oso noizean behineko balentria denean; are nekezagoa,
lehiaketan zen Euskal Herriko bakarra izanda. Koruan bi goierritar dabiltza: Xabier Barriola gabiriarra
eta Ander Sarriegi beasaindarra. Kutxa Sari Nagusia, polifonia eta folklore ataletako sariak, publikoare-
na eta euskal obra baten interpretazio onenaren saria kateatu zituzten. Hain justu, azken aitortza hori
merezi izateko, Xabier Sarasola musikari, koru zuzendari eta konposatzaile beasaindarraren Ipar haize
hotz zuriaobra interpretatu zuen Suharrek. Sarasola bera zen, gainera, epaimahaiaren buru. SUHAR

Irudia Azaroa

10
URTE ATAUN IRRATIAK
Ataun Irratiak hamarkada bat
bete zuen martxoan. 2013an hasi
zuen bere bidea, Interneteko
plataformetan, podcast forma-
tuko edukiak eskainiz. 
Etengabeko emisioa.2014tik 24
orduko emisioa mantentzen du
irratiak eta astelehenetik igan-
dera bitarte, programazio zabala
eskaintzen du bere eta Arrosa
Irrati Sareko beste zenbait irra-
tiren edukiei esker.

Lucia Otaegik historia
egin du Elgoibarko
banda zuzentzean

URRIA //  Lucia Otaegi zumarra-
garra Elgoibarko (Gipuzkoa)
musika banda zuzendu duen le-
hen emakumea bilakatu zen
urrian. Bandak bertako musika
eskolako ikasleekin jo zuen eta
Otaegik bi pieza zuzendu zituen:
First suite for military band (G.
Holst) eta Karibeko piratak
(K.Badelt). Otaegi Elgoibarko
Inazio Bereziartua musika esko-
lako irakaslea da. Elgoibarko
musika bandak 138 urte ditu.

Joxe Arratibelen
omenez plaka bat
jarri du Ataunikerrek 

ABENDUA//  Joxe Arratibel idaz-
learen omentzeko plaka bat jarri
zuen Ataunikerrek bere jaiote-
txean, Sariartegarakoa base-
rrian. 2023an mende bat bete da
Arratibelen jaiotzatik. 1980. ur-
tean, Kontu zarrak ipuin bildu-
ma argitaratu zuen La Gran En-
ciclopedia Vasca argitaletxeare-
kin. Ahozko transmisioaren
bidez belaunaldiz belaunaldi
pasa diren ipuinak idatziz eta
euskaraz jaso zituen.  



Iraitz Zubizarreta ataundarrak
promozio mailako lau eta erdiko
txapela irabazi zuen azaroaren
11n. Tanto bakarreko aldearekin
gailendu zen Julen Egigurenen
aurkako finalean. Tolosako Beo-
tibar frontoian jokatu zen finala.
Zubizarreta III.a nagusi izan

zen partidaren lehen erdian.
Egiguren V.ak aldeak murriztu
zituen sakea eskuratu zuenean
eta 21na berdintzea lortu zuen.
Tanto gogoangarria izan azkena:
ataundarra defentsa lanetan
hasi arren, ormabiko bati esker
erasora pasa zen. Atzera eta urre-
ra mugitu arazi zuen aurkaria
eta 22 pilotakadaren ondoren,
ezkerrez erramatatu eta bere le-
hen txapela lortu zuen. 2021ean
txapeldunorde gelditu zen.

Ataunen, festa
San Martin jaietako egun han-
dian egokitu zen finala. Familia-
koek, lagunek eta herritarrek
arrera egin zioten Zubizarretari.
Elkarrekin afaldu eta festa egin
zuten, eguna borobiltzeko.

Zubizarreta III.ak
promozioko
lau eta erdiko
txapela irabazi
du, 22 eta 21

Frantziako Tourrak sekula baino
Goierritar kutsu handiagoa izan
du: uztailaren 2an, 21 etapetatik
bigarrengoan, tropelak eskual-
dea alderik alde zeharkatu zuen.
Udanatik gora heldu ziren txi-
rrindulariak Goierrira 14:00ak
pasata eta Larraitzetik barrena
joan ziren hiru ordu laurden ge-
roago. 30 kilometro baino gehia-
go egin zituzten eta Legazpi, Mu-
tiloa, Zerain, Segura, Idiazabal,
Olaberria, Beasain, Ordizia eta
Zaldibia zeharkatu zituzten. 
Ibilbide osoan jendetza batu

zen errepide bazterrean. Ehun-
daka Ikurriña ikusi ziren, gaine-
ra. Gure Eskuk Euskal Herria
munduan-Euskal Herriak era-
baki kanpaina abiatu zuen era-
bakitzeko eskubidearen aldeko
aldarria mundu mailan zabal-
tzeko; lasterketara Ikurrinak era-
mateko deia egin zuten eta deial-
diak arrakasta izan zuen. Alda-
rrikapenaz gain, festa giroa
nagusitu zen eguraldi ona lagun
eta txirrindulari guztiek animo
eta txalo mordoa jaso zuten.

Ion Izagirrentzat 12. etapa
176 txirrindularik hasi zuten pro-
ba. Tartean, hiru goierritar: Alex
Aranburu eta Gorka Izagirre Mo-
vistar Team taldean eta Ion Iza-
girre Cofidisen. Hirurek bukatu
zuten proba.
Sekulako uztarekin, gainera.

Ion Izagirrek garaipena lortu
zuen hamabigarren etapatan,

uztailaren 13an. 30 kilometroren
faltan erasoa jo eta bakarrik iritsi
zen Belleville-en-Beaujolais he-
rriko helmugara. Belarrietatik ti-
raka sartu zen: haren alabetako
baten urtebetetzea zen, eta ga-
raipena eskaini nahi izan zion.
Hunkituta zegoen. «Egun asko
dira etxetik kanpo, eta, askotan,
familiako une ederrak galtzen
ditugu. Hau harentzat da» 
Ormaiztegiarrak bi garaipen

ditu Tourrean. 2016an Morzinen
irabazi zuen. Etapa garaipen
gehien dituen bigarren euskal
herritarra da, Miguel Indurainen
atzetik eta Miguel Mari Lasare-
kin eta David Etxeberriarekin
berdinduta. Are, soilik beste
goierritar batek jaso ditu besoak
Tourrean: Joxe Nazabal zaldi-
biarrak, 1977. urtean.

Goierritar
kutsuko Tourra
Frantziako Tourreko bigarren etapak
Goierri alderik alde zeharkatu du .Hiru
goierritar lehiatu dira .Ion Izagirrek
hamabigarren etapa irabazi du

Ion Izagirrek hiru itzuli handietan jaso ditu besoak. TDF

Tourreko tropela, jendartean, Beasain gurutzatzen.M. INSAUSTI

Berasategiren
debuta eta
Alustizaren jauzia

Xabier Berasategi txirrindula-
ri olaberriarrak profesional
mailan debuta egin zuen urta-
rrilean, Mallorcako Challenge-
an. Nicolas Alustiza zumarra-
garra izango da hurrengoa. Uz-
tailean Euskaltel-Euskadi
taldeak iragarri zuen lehen tal-
dera jauzi egingo duela 2024.
urtean. Hala, hiru goierritar
izango dira talde laranjan. Zubizarreta III., txapelarekin. H.

Legazpiar bat,
munduko gailurrean 
Irene Paredes legazpiarrak munduko futbol txapelketa irabazi zuen
abuztuaren 20an Espainiako selekzioarekin. Txapelketa oso osorik
jokatu zuen, gainera. «Oso-oso pozik gaude», aitortu zuen GOIERRIKO

HITZAri eskainitako elkarrizketan. «Kirol arloan edo beste esparru
batzuetan norbait puntan ibiltzen denean, harrotasunez esaten
dugu Legazpikoa dela. Oraingoan ni izatea oso atsegina da». R.F.E.F.

Irudia Abuztua

Ormaiztegiko eskubaloi
taldea desegin egin da
Ormaiztegiko eskubaloi taldeak maiatzaren 29an jokatu zuen azke-
neko partida. Lezon (Gipuzkoa) jokatu zuten, Bekoerrota kirolde-
gian, Donibane Eskubaloiaren aurka. 29 eta 22 galdu zuten. 45 urteko
ibilbidearen amaiera eman zioten horrela. XX. mendearen amaieran
Gipuzkoako ligatik igotzea lortu eta bederatzi denboraldiz eutsi zio-
ten mailari, besteak beste. XXXX

Irudia MaiatzaXabi Zurutuzak
hirugarren mailara
jauzi egin du

IRAILA //  Xabi Zurutuza motor
gidari legazpiarrak Red Bull
KTM Ajo taldearekin kontratua
sinatu zuen irailaren 13an. Mun-
du mailan lehiatuko da, hortaz,
2024. urtean, hirugarren mai-
lan. «Betidanik izan 
dudan ametsa bete dut», adiera-
zi zuen 17 urteko legazpiarrak
akordioa ofizial egitean. Seiga-
rren postuan amaitu du aurten
JuniorGP txapelketa.

50
URTE ORDIZIA RUGBYK
Ordizia Rugbyk 50. urteurrena
ospatu zuen urriaren 28an, Alta-
miran. 1973. urteko urriaren
28an jokatu zuen klubak lehen
partida, justu. Egun osoko festa
antolatu zuten. Lehen taldeak,
baina, ezin izan zion ginga jarri
egunari, 19-38 galdu baitzuten
partida. Klubeko kide izandako
hainbat lagun omendu zituzten.
Palmaresa. Bi errege kopa (2012
eta 2013) dituzte palmaresean,
eta hiru ligako txapeldunorde
postu (2010-2011, 2011-2012 eta
2021-2022). 

Ane Mintegik
profesional mailako
lehen titulua lortu du

AZAROA //  Ane Minegi tenislari
idiazabaldarrak 25k Heraklion
txapelketa irabazi zuen azaroan.
Profesional mailako lehen titu-
lua du. Maila izugarria erakutsi
zuen txapelketa guztian zehar,
set bakar bat ere ez zuelako gal-
du. Are, aurtengo urrian itzuli
zen pistetara, urtebete baino
gehiago min hartuta egon oste-
an. 2022an bi ebakuntza izan zi-
tuen ukondoan.

I
ker Irribarriak pilota pro-
fesionala utzi zuen mar-
txoaren 4an. Zabaletare-
kin jokatu zuen azken
partida, Martijaren eta

Altunaren aurka, Donostian,
Atano III.a pilotalekuan. 22 eta
18 irabazi zuen.
Otsailaren 22an iragarri zuen

lesioek behartuta hartu zuela
erabakia, Eibarko kultur etxean.
“belaunarengatik ez balitz jarrai-
tuko nuke”, aitortu zuen. “Aha-
legindu naiz soluzioa bilatzen,
mediku espezialista askorekin
hitz egin dut, baina denen go-
mendioa argia izan da. Argi eta
garbi esan didate denek pistoia
jaitsi behar dudala eta mugak
dauzkadala. Niretzat onena da
erabaki hau eta horregatik lasai
nago”. Dena dela, “bizitzan har-
tu beharreko erabakirik gogorre-
netarikoa” izan zela ez zuen ez-
kutatu.
Txikitatik aritu da pilotan. 18

urterekin egin zuen debuta,
2015. urtean. Handik urtebetera,
buruz buruko txapelketan parte
hartu zuen lehen aldian, txapela
irabazi zuen. Hiru txapeldun
kanporatu zituen bidean: Aimar

Olaizola (22-14), Oinatz Bengoe-
txea (22-10) eta Mikel Urrutikoe-
txea (22-13, finalean). Txapelik
garrantzitsuena irabazitako pi-
lotaririk gazteena bilakatu zen,
eta oraindik aktibo dagoen mar-
ka da. 2019. urtean berriz irabazi
zuen buruz burukoa, berriz
Urrutikoetxearen aurka (22-20).
Binaka, Beñat Rezusta atzelaria
lagun, 2017. urteko Binakako
Txapelketa Nagusia irabazi
zuen, Oinatz Bengoetxea eta Mi-
kel Larunbe 22-14 mendean har-
tuta. 20 urterekin, binakako txa-
pelketa nagusian ere Irribarria
da inoiz izan den txapeldunik
gazteena. Profesional mailan
bost final jokatutakoa da denera.
Goiberri astekariaren 507. alean
eskainiko elkarrizketen horren
gazte txapeldun izatearen arris-
kuez hitz egin zuen. “Oso-oso
gazterik, erremintarik eduki
gabe, arrakasta bat kudeatzea to-
katu zitzaidan. Eta ez nuen oso
ondo kudeatu”, aitortu zuen. Ez
luke bizitakoa aldatuko. “Iraba-
zitakoa hor dago. Ez nuke alda-
tuko lehen txapel hori, nahiz
agian beste lanketa mota bat
egingo nukeen ondoren”.

Hasi, irabazi eta
utzi, dena gazte

Iker Irribarria, agurreko partidan, Atano III.a pilotalekuan. C. M.

G
oierri mendiz in-
guratutako paisaia
izanda, mendiko
kiroletarako ere-
mu aproposa da.

Sekulako harrobia du eskualde-
ak, Euskal Herriko onenetari-
koa. Horren adierazgarri, aurten
goierritarrek lortutako Euskal
Herriko txapelak. Modalitate eta
distantzia ezberdinetan erdietsi
dituzte, gainera.

ESKIA
Jon Ander Aranburu

Euskal Herriko Kopa eta
kilometro bertikaleko
txapela, poltsikora 

Jon Ander Aranburu zumarra-
garrak Euskal Herriko Kopa be-
reganatu zuen martxoan. Berria
egunkariari eski sasoia bukatu-
takoan eskainitako elkarrizke-
tan aitortu zuen “sorpesa” izan
zela: “Ez zen nire helburuetako
bat. Urte osoan erregularra izan
naiz lasterketetan, eta horrek
eraman nau irabaztera”. Ban-
dres-Karolo proba irabazi zuen
otsailean, besteak beste, kopako
bigarren proba.
Bandres-Karolo, aldi berean,

bi egunetan banatutako proba
da: lineako proba eta kilometro
bertikala. Nazio mailako kilome-
tro bertikaleko txapelak bertan
banatu ziren eta, justu, Aranbu-
ru izan zen azkarrena. Igone
Campos eta Mayi Mujika zuma-
rraga-urretxuarrak emakumez-
koen podiumean sartu ziren ki-
lometro bertikalean.

ULTRA DISTANTZIA
Ioseba Eskudero

Ultra distantziako kopa
eta txapela, biak batera,
Beasaindik Idiazabalera 

Goierriko Bi Handiak lasterketa
ultra distantziako kopako lauga-
rren eta azken proba izan zen;
halaber, ultra distantziako Eus-
kal Herrik txapelketa ere jokatu
zen aldi berean. Bada, Ioseba Es-

kudero idiazabaldarra izan zen
gizonezkoen artean azkarrena
eta bi tituluak irabazi zituen,
bide batez. Historiako lehen ga-
railea da, ultra distantziako kopa
jokatzen zen lehen urtea izan
baita 2023. urtea.

LINEA
Beñat Katarain

Lineako kopa zuen
helburu eta lortu du, bi
probetan onena izanda 

Beñat Katarain zegamarrak
Goierriko Hitzari aitortu zion
Mendi Lasterketen 2023 Lineako
Euskal Herriko Kopa begiz jota
zuela. Esan eta egin. Liga osa-
tzen zuten zortzi probetatik bos-
tetan lehiatu zen, lautan podiu-
mean amaitu zuen eta horietatik
bitan lehen postuan amaitu
zuen: Irati Trailean eta Amurrio
Trailean, biak ekainean. Irailean
jokatu zen zortzigarren eta az-
ken proba, Azkainen (Lapurdi)
eta ezin izan zuen arren garaipe-
nik lortu, sailkapen metatua era-
mateko nahiko izan zuen. Zega-
ma Aizkorri mendi maratoian,
herriko proba kutunean, ere par-
te hartu zuen. 

DUATLOIA
Josu Urrestarazu

Euskal Herriko kopa,
hamahiru lasterketako
marka ikusgarriarekin 

Josu Urrestarazu idiazabalda-
rrak Euskal Herriko Mendi Dua-
tloi Zirkuituko sailkapen nagu-
sia beste urte batez irabazi du.
2022an ere bera izan zen onena,
egutegiko proba denetan nagusi
izan ostean, eta 2023a ere bide
beretik hasi zuen. Bi urteen arte-
an, hamahiru lasterketa kateatu
zituen bata bestearen atzetik po-
diumeko koxka gorenera igo-
tzen. Nahiz eta azken probetan
aurrea hartu, sailkapen metatua
bereganatzeko nahikoa puntu
pilatu zituen eta kopa poltsiko-
ratu zuen urrian.

Goierriko hainbat mendi-kirolarik Euskal Herriko txapelak bereganatu
dituzte modalitate ezberdinetan: Jon Ander Aranburuk eskian, Iosu
Urrestarazuk duatloian, Beñat Katarain eta Ioseba Eskudero korrika... 

Edozein diziplinatan,
tontorraren punta-puntan

Goian, ezker eskuin, Aranburu eta Katarain; behean, Eskudero eta Urrestarazu. HITZA



Ehunmilak trilogiari izena ema-
ten dion proba uztailaren 7tik
9ra bitartean jokatu zen. Astebu-
ru beroa izan zen eta iluntzeetan
ekaitzak jotzeko arriskua izan
zen. 2018ko esperientzia txarra
gogoan, ostiral goizean bertan ir-
teera bi ordu atzeratzea erabaki
zuten antolatzaileek. Azkenean,
tantarik ere ez zuen bota. Bero
handia egin zuen, dena den: irte-
era unean, ostiraleko 20:00etan,
30 gradu zeuden; gauen ere ez
zuen askorik freskatu eta 18 gra-
dukoa izan zen tenperaturarik
hotzena; eta Jesus Bailo
(24.24.50) lehen gizonezkoa hel-
mugaratu zenean, larunbateko
20:30 aldera, 25 gradu zeuden.
Ordu eta erdi geroago sartu zen
eguzkia eta tarte horretan soilik
Igon Mantzisidor eta David Go-
mez heldu ziren, bigarren eta hi-
rugarren sailkatuak hurrenez
hurren. Gainerako korrikalari
guztiak bigarren gauak harrapa-
tu zituen. Nekeari iluntasuna
gehitzea psikologikoki oso gogo-
rra da eta korrikalari askok uztea
erabaki zuten. 186 korrikalarik
bukatu zuten, tartean, bederatzi

emakumezkok. Iaz 255ek buka-
tu zuten. Lehen emakumezkoa
Uxue Fraile izan zen (29.19.43).
Bailok «indartsu» bukatu zuen

proba. «Horrela bukatzea gusta-
tzen zait eta hasieran indarrak
gorde ditut. Hori zen nire estra-
tegia», kontatu zuen helmuga
marra pasa berritan. «Txindokin
ahul sentitu naiz, baina Etzega-
ratetik aurrera ondo».

2022ko edizioan galdu egin
zen eta arantza hori ateratzeko
helburuarekin etorri zen espai-
niarra. «Hamazazpi minutu gal-
du nituen. Minutu horiek be-
rreskuratzeko asmoarekin etorri
naiz eta, begira». Helmuga ma-
rra bere alabak lagunduta zehar-
katu zuen, ezin sinetsirik. Fraile
jaun eta jabe izan zen, hasi eta
buka.

Ilunpetan gogorragoa da
Ehunmilak proba hasi baino ordu batzuk lehenago irteera
atzeratzea erabaki du antolakuntzak .Ondorioz, bigarren gauak
korrikalari asko harrapatu ditu .Bailo eta Fernandez, azkarrenak

Jesus Bailo, seme alaben laguntzarekin, helmuga marran. ASIER ZALDUA

Faboritoek ez dute
kale egin

Ioseba Eskudero idiazabalda-
rrak eta Oihana Azkorbebei-
tiak irabazi zuten Goierriko Bi
Handiak ultra traila uztailaren
7an eta 8an. Beraiek ziren ira-
bazteko faboritoak eta eurek
egin zituzten lasterketa azka-
rrenak. Eskuderok 10.12.32 be-

har izan zituen 88 kilometroko
bidea egiteko eta Azkorbebei-
tiak, 12.40.43.

Gizonezkoen podiuma Fidel
Fernandezek eta Iñigo Aran-
tzamendik osatu zuten. Bata
bestearen atzetik heldu ziren;
emakumezkoetan, Larraitz
Arangon izan zen bigarrena eta
Izaskun Elduaien, hirugarrena.
Maider Urdangarin izan zen le-
hen goierritarra. 

4.23.08
MARKA MARATOIAN
Irati Zubizarreta uztailaren 9an
Marimurumendi mendi mara-
toiko marka minutu batean bai-
no gehiagoan hobetu zuen. 
Unai Dorronsoro.Beste bea-
saindar bat izan zen azkarrena
gizonezkoetan: 3.42.48. 

Maiatzaren 14an jokatu zen
2023. urteko Zegama Aizkorri
mendi maratoia. Maiatzaren
28an zen lehiatzekoa, baina udal
eta foru hauteskundeekin talka
ez egiteko hamabost egun aurre-
ratu beharra izan zuen antola-
kuntzak. Eguraldi makurra toka-
tu zitzaien orduan: euria zarra-
zarra, lokatz asko, hotza eta laino
itxia. «Epikotasuna», «betiko Ze-
gama» eta halakoak idatzi ziren
biharamuneko kroniketan, bai-
na antolatzaileei buruhauste bat
baino gehiago eragin zien: gailu-
rreria saihesteko erabakia hartu
zuten korrikalarien eta zaleen –
bi mendizale erreskatatu behar
izan zituzten, hamar metrotatik
amildu eta min hartuta– segur-
tasuna bermatze aldera. Aizko-
rritik (23,3 km) Arbelarrera (25
km) jaitsi ziren zuzenean korri-
kalariak, eta ibilbidea 300 metro
inguru laburragoa izan zen.
Denborak ez ziren aintzat har-

tu, ondorioz. Manuel Merillas es-
painiarra eta Daniela Oemus ale-
maniarra izan ziren azkarrenak.
Oemusek ezustekoa eman

zuen, Zegaman lehiatzen zuen
lehen aldia zelako eta Munduko
serieetan garaipenik ez zuelako,
baina bigarren sailkatuari ia bost
minutu atera zizkion. Bitxikeria
ere utzi zuen helmugan, ez bai-

tzekien aurreneko postuan ziola.
«Lasterketa epikoa izan da, une
batzuetan euriak apenas uzten
zidan aurrean nuena ikusten».
Merillasek gustura hartu zuen

eguraldi txarra. «Baldintzek me-
sede egiten zidaten. Nahi nuen
lasterketa atera zait», esan zuen
helmugako marra pasa berritan.
«Zegamako irabazleetako bat
izatea ohorea da».
Aritz Egea urretxuarra eta

Saioa Arkonada zegamarra izan
ziren lehen goierritarrak. Heme-
retzigarren eta 36. izan ziren, hu-
rrenez hurren.

Zegama Aizkorri
mendi maratoia
laino, euri eta lokatz
artean jokatu da 
Eguraldi txarrak 22. Zegama Aizkorri
mendi maratoia are gogorragoa egin du.Ibilbidea moldatu beharra izan dute.Merillas eta Oemus izan dira garaileak

Daniela Oemus, helmugan. I. G.

2023a urte oparoa izan da Goie-
rriko Hedabideak edizio enpre-
sarentzat. Goiberri astekariak
500. alea argitaratu du, GOIERRI-
KOHITZA egunkariak 4.000. alea
eta, besteak beste, Goierriko
Zerbitzu Gidaren seigarren alea
argitaratu dute, aurrenekotik
hamarkada bat geroago.
Otsailean argitaratu zen Goie-

rritarren eta Otamotzen aldiz-
kariaren 500. alea. Barrura begi-
rako zenbakia izan zen, aldizka-
riaren hamaika urteetako
ibilbideari errepaso bat eginez.
Alta, aldizkariaren historia lehe-
nago hasten da, XX. mendearen
azken laurdenean, Goierritarra
aldizkariaren sorrerarekin.

Mugarria baliatuta, aldizkaria
gizendu egin da, irakurleari zer-
bitzu hobea eskaintzeko helbu-

ruarekin: Denborapsak, Erskus-
lehioa, Museoak zabalik, Sor-
kuntza... atalak martxan jarri
dira. Hala, aldizkaria 20 orrita-

tik 24ra pasa da, festarik ez
dagoenean. Herrikako festa
nagusienetan 28 orrikoa bila-
katu da. Astekariak 539 alere-
kin amaituko du urtea.

Goiberri.eus webguneak
ere itsura berritu du. Mugiko-
rretik irakurtzeko erosoagoa
da orain, edozein informazio
topatzeko sinpleagoa eta in-
tuitiboagoa eta hemeroteka
osatuagoa du, «iraganak ere
garrantzia duelako». Halaber,
goierri.hitza.eus webgunea-
rekin uztartu da. Honi esker,
goiberri.euseko eduki batzuk
GOIERRIKOHITZAren edizio di-
gitalean ere irakurri daitezke.
GOIERRIKOHITZAren webgu-

neko azalak 645.000 ikustal-
di baino gehiago izango ditu
2023an. Abuztuan Lazkaon
izandako tiroketaren albistea
izan da edukirik irakurriena.
GOIERRIKOHITZA egunkaria,

berriz, 4.000. alea argitaratu
zuen ekainean, 20. publikazio
urtean. 2004ko urriaren 5ean
argitaratu zen 0 zenbakia eta
orduz geroztik, maiztasun
handiagoarekin edo txikiago-
arekin, baina sekula hutsik
egin gabe, 4.093 ale kaleratu
ditu.

645.000 ikustaldi azalak
Goierriko Hedabideak elkarte
mugatuak Goierriko Zerbitzu
Gida eguneratu zuen azaroan,
paperean zein goierrikozerbi-

tzuak.eus atari digitalean.
Honekin, sei dira kalera-
tutako gidak.
Eskualdeko 23 herrieta-

ko interes orokorreko in-
formazioa biltzen du gi-
dak, bederatzi ataletan ba-
natuta: Dendak,
Edergintza, Elikadura,
Enpresak eta Zerbitzuak,
Erakundeak, Etxebizitza,
Motorra, Osasuna eta Os-
talaritza. Halaber, atal ba-
koitza azpisailetan bana-
tuta dago. Hala, esaterako
Osasunari dagokion mul-
tzoan, albaitariak, belar
dendak, farmaziak eta pa-
rafarmaziak, fisiotera-
piak, osteopatiak, hortz
klinikak, logopedak, osa-
sun etxeak, podologiak,
ortopediak, psikologoak...
bereizi dira. Ia ehun sekto-
re, denera. «Goierriko Hi-
tza egunkariak eta Goibe-
rri astekariak zein goie-
rri.hitza.eus, goiberri.eus
eta otamotz.eus webgu-
neek goierritarrei euska-
raz ematen dieten eskain-
tza osatzera dator Zerbi-
tzu Gida, edizio
analogikoan eta digitale-
an», kontatu zuten ekoiz-
leek lana aurkezterakoan.
Goierriko Hedabideen

Beasaingo eta Urretxuko
bulegoetan eskuratu dai-
teke, doan.

‘Goiberrik’ 500
aleren langa
gainditu du eta
Hitzak, 4.000koa
Astekariak 539 alerekin amaituko du urtea.GOIERRIKO HITZA egunkariak 4.000.
alea argitaratu du, 20. publikazio urtean.Zerbitzu Gidaren seigarren alea, kalean 

500. alearen azala 4.000.na.  G. HEDABIDEAK

Goiberrik atal
gehiago ditu urtea
hasi zenetik. 24
orrikoa bilakatu da 
Goierriko Hitzaren
20. publikazio urtea
da 2023a, 2004ko
urrian sortu zelako

